
	                                        Хроника 


· 5 апрельдә Татарстан Фәннәр академиясендә “Югары ешлыклы разрядлар физикасы” темасына Халыкара конференция эшли башлады. Анда ТР Дәүләт Советы Рәисе Фәрит Мөхәммәтшин сәламләү сүзе белән чыкты.
Ул кунакларны ТР Президенты, Татарстан Дәүләт Советы һәм Хөкүмәте исеменнән сәламләп, мондый юнәлештәге форумның Казанда беренче тапкыр гына оештырылуын, илдә шушы юнәлеш белән кызыксыну артуын, моның илебезне модернизацияләү, нанотехнологияләр, инновацияләр буенча РФ Президенты куйган перспектив бурычларга бәйле булуын белдерде. “Бу конференция шушы юнәлештә яңа идеяләр үсешенә этәргеч бирәчәгенә шик юк”, - диде Ф.Мөхәммәтшин. 

Парламент башлыгы Татарстан һәм аның башкаласы Казанның Россия Федерациясендә традицион рәвештә зур фән, мәгърифәт һәм индустриаль үзәкләренең берсе булуын, илнең төрле төбәкләре, чит илләрнең фәнни-тикшеренү үзәкләре белән багланышта эшләвен әйтте. Казанның түбән температуралы плазманы тикшерү мәктәбенең узган гасырның 70 нче елларыннан бирле эшчәнлеген җәелдерүен һәм илдә әйдәп баручылардан саналуын, республиканың заманча технологияләр, инвестицияләр җәлеп итүгә игътибары зур икәнлеген, эш-гамәлләрнең федераль үзәк белән килешеп башкарылуын искәртте. 

«Гражданнары тынычлыкта һәм конфессияара аңлашып яшәгән күп милләтле республикада халыкка хезмәт күрсәтү эше уңышлы бара. Кадрларны, аеруча яшь белгечләрне, әзерләү һәм яңадан әзерләү, укыту юнәлешендә күп эш башкарыла: 2 меңнән артыгы илебезнең һәм чит илләрнең әйдәп баручы танылган югары уку йортларында, фәнни үзәкләрендә белем эстәп, стажировка узып кайтты», - диде Фәрит Мөхәммәтшин. 

 КДТУ (КХТИ) ректоры Герман Дьяконов әйтүенчә, бу халыкара конференциянең Казанда уздырылуы һич тә очраклы түгел, ник дигәндә, биредә плазмачылар мәктәбе бик көчле, узган гасырның 70 нче елларыннан бирле актив үсештә. Бу мәктәпнең таралмый калуы республиканың фән һәм мәгарифкә аеруча зур игътибар бирүе белән бәйле, дип саный ул. “БМО тарафыннан игълан ителгәнчә, быел - Химия фәне елы, бу халыкара дәрәҗәдәге конференция исә Татарстанда фән фестиваленә багышланган серияләрнең беренче чарасы”, - дип белдерде ректор. 

· 5 апрельдә ТР Дәүләт Советы Рәисе Фәрит Мөхәммәтшин Согуд Гарәбстаны Корольлегенең Мәдәният һәм мәгълүмат министры урынбасары Габдел Газиз ибн Салех ибн Саләмә һәм Согуд Гарәбстаны Корольлегенең Россия Федерациясендәге Тулы вәкаләтле Илчесе Хәсән Гали Җәгъфәр белән очрашты.

Согуд Гарәбстаны Корольлеге делегациясе Татарстанга якшәмбе көнне килде. Алар Россия Ислам университетында Согуд Гарәбстаны Короле Габдалла ибн Габдел Газиз Әл-Сауда исемен йөртәчәк Ислам китапханәсен ачуда катнашты. 

ТР Дәүләт Советы Рәисе Фәрит Мөхәммәтшин, кунакларны сәламләп, сүзне Согуд Гарәбстаны Корольлеге тарафыннан Россия Ислам университетына бүләк ителгән Ислам китапханәсен ачу турында сөйләшүдән башлап җибәрде. “Сезнең Татарстанга килүегезне һәм бу мөһим адымыгызны массакүләм мәгълүмат чаралары республика халкына тиешле дәрәҗәдә җиткерде. Бу бүләк галимнәргә генә түгел, бөтен җәмәгатьчелеккә барып җитәрлек булсын. Безнең өчен халкыбызның бу китаплар аша ислам дине тәгълиматы белән кызыксынулары мөһим. Бүләгегез безгә Ислам динен нечкәләп карарга мөмкинлек бирә”, - диде спикер, республика җитәкчелеге исеменнән китапханә өчен тирән рәхмәтен белдереп. Ул алга таба да мәдәният өлкәсе аша хезмәттәшлекне үстерүгә ышаныч белдерде. 

Фәрит Мөхәммәтшин унтугызынчы гасыр ахырында-егерменче гасыр башында Казан җәдитчелекнең, Ислам яңарышының үзәгенә әйләнүен, ә инде егерменче гасырда Россиянең барлык халыклары рухи яңарыш кичерүен билгеләп үтте. 

Татарстан парламенты башлыгы республикада дини белем бирүче 10 һөнәри уку йорты эшләп килүен, Россия Ислам университетының зур уку йортларыннан саналуын әйтте. “Зур эшләр башлау өчен бу аз түгел. Минемчә, нигез салынган. Безнең стратегик максатыбыз – җәмгыятьне рухи яктан сәламәтләндерергә сәләтле мөселман зыялыларының яңа буынын тәрбияләү ”, - диде Фәрит Мөхәммәтшин, Ислам конференциясе оешмасы белән элемтәләрне ныгытуны билгеләп үтеп. 

Согуд Гарәбстаны Корольлегенең Мәдәният һәм мәгълүмат министры урынбасары Габдел Газиз ибн Салех ибн Саләмә, үз чиратында, кунакчыл Татарстан җирендә җылы кабул иткәннәре өчен, республика җитәкчелегенә рәхмәт белдерде. Казанда булган очрашулардан һәм Ислам китапханәсен ачканнан соң, Татарстанда мәгариф, мәдәният һәм Ислам динен үстерүгә җитди игътибар бирелгәнлеген күрүен хәбәр итте. 

“Согуд Гарәбстаны ислам дәүләтләре белән генә түгел, бөтен дөнья - башка илләр, төрле диннәр вәкилләре белән дә элемтәдә торырга тырыша. Безнең өчен дөньяда аңлашып яшәү, бер-береңне хөрмәт итү, ярату булуы мөһим”, - диде Габдел Газиз ибн Салех ибн Саләмә. Аның сүзләренә караганда, алар Россия, аның төбәкләре, аерым алганда, Татарстан белән элемтәләрне үстерүгә зур игътибар бирә. Министр урынбасары алга таба хезмәттәшлекнең шулай ук уңышлы булачагына ышаныч белдерде. РИУга бүләк ителгән китаплар педагоглар һәм студентлар, киң җәмәгатьчелек өчен белем чишмәсе булсын иде дигән теләк белдерде. 
· 5 апрельдә парламентның Мәдәният, фән, мәгариф һәм милли мәсьәләләр комитеты муниципаль районнар һәм шәһәр округлары депутатлары һәм башкарма хакимият хезмәткәрләре белән “Ачык ишекләр көне” үткәрде. 

 Республика парламентының муниципаль һәм җирле дәрәҗәдәге депутатлар белән үзара эшчәнлеге нәтиҗәле булсын өчен, яңадан-яңа формалар куллану таләп ителә. “Ачык ишекләр көне” – әлеге формаларның берсе. Урыннардагы депутатлар белән чиновниклар үзләре дә еш кына шундый очрашулар үткәрүне сорап мөрәҗәгать иткәлиләр. Шуңа күрә муниципалитетлар белән аралашу мөмкин кадәр ачыграк булсын өчен, Дәүләт Советы депутатлары комитетлар дәрәҗәсендә дә “Ачык ишекләр көннәре” үткәрергә карар кылды. 

Җирле үзидарә вәкилләре, педагоглар, табиблар һәм мәдәният хезмәткәрләре белән очрашуны ачып җибәргәндә, комитет рәисе Разил Вәлиев аларны комитетның эшчәнлеге нәтиҗәләре һәм алда торган эшләр белән таныштырды, республикада тормышка ашырылырга тиешле “Бәләкәч”, “Мирас”, “Сәламәтлек” кебек социаль әһәмияткә ия булган программалар турында сөйләде. Комитет рәисе киңәшмәдә катнашучыларны шулай ук Россиянең мәгариф системасындагы реформалар белән бәйле проблемалар буенча фикер алышуларда активрак катнашырга өндәде. 

Аннан республика Мәгариф һәм фән министрының беренче урынбасары Данил Мостафинга сүз бирелде. Ул министрлык тарафыннан мәктәпләрне компьютерлаштыру һәм мәгълүматлаштыру планнары, сәләтле балаларга һәм студентларга ярдәм итү, кадрлар әзерләүне оештыру һәм бигрәк тә авыл халкын борчыган мәктәпләрне оптимальләштерү мәсьәләләренә тукталды. Министр урынбасары күтәргән темалар буенча залдан бик күп сораулар бирелде. “Бу реформа колхозларны таркаткан реформалар кебек булып чыкмасмы икән?» - дип сорады бер мәктәп директоры. – Башта мәктәпләрне ябып бетереп, аннары яңадан төзисе булмасмы? Әлегә оптимальләштерү, кызганычка каршы, һаман шул хаталарны хәтерләтә”. Министр урынбасары моңа каршы безнең республикада барлык реформаларның үтә дә сак һәм төпле итеп үткәрелүен искә төшерде. Бюджет хезмәткәрләренең хезмәтенә түләүне яңа системага күчерү турында да сораулар күп булды. 

Кадрлар җитешмәү һәм түбән хезмәт хакы проблемаларын үз чыгышында ТР Мәдәният министры урынбасары Ирада Әюпова да күтәреп чыкты. «Нигә хезмәткә түләүнең яңа системасын эшләүчеләр авыллардагы мәдәният хезмәткәрләренең хезмәт хакы күләмен аларның белем дәрәҗәсенә бәйлиләр?» дигән сорауга җавап итеп, ул әлеге системаны камилләштерүнең дәвам ителәчәген белдерде. «Министрлык Дәүләт Советының профиль комитеты белән тыгыз элемтәдә эшли. Шуңа күрә республика күләмендәге проектларны һәм планнарны тормышка ашыру өлкәсендә дә, конкрет чараларны үткәрүдә дә депутатларның ярдәмен тоябыз», - диде ул.

“Ачык ишекләр көне” ахырында комитет рәисе Разил Вәлиев мондый очрашуларның гадәткә керәсенә өмет белдерде. «Чөнки бүгенге чара төрле дәрәҗәдәге депутатларның һәм башкарма хакимият вәкилләренең үзара хезмәттәшлеккә һәм аралашуга омтылышын ачык күрсәтте», - дип белдерде ул. 

· 6 апрельдә Казан Кремлендә үзләренең фидакарь хезмәтләре белән республика үсешенә лаеклы өлеш керткән бер төркем хезмәт алдынгыларын хөрмәтләделәр.Аларга Россия Федерациясе һәм Татарстан Республикасының югары дәүләт бүләкләрен ТР Дәүләт Советы рәисе Фәрит Мөхәммәтшин тапшырды.

Кремль залына җыелган илледән артык кеше арасында төрле тармак вәкилләре - сәнәгатьчеләр, икътисадчылар, галимнәр, сәламәтлек, хокук сагында торучылар, мөгаллимнәр, иҗат әһелләре, терлекчеләр бар иде. “Бу сезнең лаеклы, намуслы хезмәтегез белән казанып алган бүләгегез. Ул – сезнең хезмәтегезне җәмгыять, хакимият тарафыннан тану дигән сүз. Дәүләт бүләкләре һәркайсыгызга ышаныч, эш дәрте, оптимизм өстәсен. Алга таба да бергәләп республикабызны үстерү өчен хезмәт итәрбез”, - дигән ышаныч белдерде парламент җитәкчесе. 

Фәрит Мөхәммәтшин үз чыгышында басым ясап узганча, бүген ил модернизация, яңарту белән бәйле үсеш чорын кичерә. Алга куйган бурычлар үзгәрүне, уйлануны таләп итә. Ничек кенә булмасын, парламент җитәкчесе ассызыклаганча, эшкә җаваплы караш һәрвакыт өстенлекле булып санала. “Сезнең һәркайсыгыз көндәлек хезмәтегез белән республика, ил үсешенә зур өлеш керткән кешеләр”, - диде ул залга мөрәҗәгать итеп. Фәрит Мөхәммәтшин, республиканың узган елгы социаль-икътисади үсеш күрсәткечләренә тукталып, елның катлаулы килүенә карамастан, аны уңышлы уза алуга, Татарстан тарихында беренче тапкыр сәнәгатьтә җитештерү күләменең 1 трлн. сумнан артып китүенә игътибар юнәлтте. Дәүләт Советы Рәисе быелгы нәтиҗәләрнең дә өметле булуын, ел башыннан сәнәгатьтә җитештерү күләме үсеше 6 процент тәшкил итүен җиткерде. Ул республикада бүген гамәлгә ашырылучы “Киләчәк”, “Бәләкәч” кебек мөһим социаль программаларга тукталып, Татарстанда сәяси тотрыклылык, конфиссияара татулыкны тәэмин итү өчен зур эшләр башкарылуына игътибар юнәлтте. 

Инде бүләкләүнең үзенә килгәндә, Кремль залына җыелган 56 кешенең тугызына Фәрит Мөхәммәтшин Россия Федерациясе дәүләт бүләкләрен тапшырды. 
Дүрт дистәдән артык кеше парламент җитәкчесе кулыннан Татарстан Республикасы дәүләт бүләкләрен алды. 
· 6 апрельдә Социаль сәясәт комитеты муниципаль оешмаларның вәкиллекле органнары депутатлары өчен “Сәламәтлек саклауны модернизацияләүне законнар белән тәэмин итү” дигән темага “Ачык ишекләр көне” үткәрде.

Төрле дәрәҗәдәге депутатларның үзара хезмәттәшлеген оештыруның яңа формасын куллану максатлары турында сөйләп, комитет рәисе Светлана Захарова Дәүләт Советы депутатларының муниципаль органнар вәкилләре белән тиешле дәрәҗәдә тыгыз эшләмәвенең һәм мәгълүмат җитеп бетмәүнең республика халкына күрсәтелә торган медицина хезмәтенең сыйфатын яхшыртуга тискәре йогынты ясавына басым ясады. Аның фикеренчә, шуңа күрә республика парламентарийлары, барлык кызыксынучыларны (бу очракта – депутатларны, сәламәтлек саклау министрлыгы җитәкчеләрен, медицина иминияте фонды һәм медицина-социаль экспертиза бюросы җаваплы хезмәткәрләрен) чакырып, “Ачык ишекләр көннәре” уздырырга карар кылынган. 
“Сәламәтлек саклау системасын яңарту программасын илнең башка төбәкләре һәм хәтта федераль үзәк үзе дә көнләшерлек дәрәҗәдә тормышка ашыруга керешеп, Татарстан Республикасы сәламәтлек саклау өлкәсен тамырдан үзгәртүне, гражданнарның гомерен озайтуны һәм үлемнәр санын киметүне максат итеп куйды”, - диде ул. 

Аннан соң депутатлар зур кызыксыну белән Татарстан Сәламәтлек саклау министрының беренче урынбасары Адел Вафинның чыгышын тыңлады. Ул сәламәтлек саклау системасын яңартып кору буенча республика программасын Мәскәүдә уңышлы яклауны һәм аны гамәлгә ашыру өчен федераль бюджеттан берничә миллиард сумлык субсидия алуны министрлык һәм Татарстан Дәүләт Советының нәтиҗәле хезмәттәшлек итүе белән бәйләде. Аның әйтүенчә, хәзерге вакытта программа тулы куәткә эшләтеп җибәрелгән, федераль бюджеттан акча килә башлаган, яңарту һәм үзгәртеп кору буенча төп юнәлешләр билгеләнгән, аеруча игътибар таләп ителә торган учреждениеләр ачыкланган. Министр урынбасары депутатларны сәламәтлек саклауга кертелгән салымнарның югары нәтиҗәләр китерүенә ышандырды. 

Очрашуга килгән депутатлар поликлиникаларның хәзерге заман таләпләренә җавап бирми торган торышы өчен борчылу белдерде, игътибарны медицина хезмәте күрсәтүнең беренче баскычының модернизацияләү процессыннан әлегә читтә калуына юнәлтте. Киңәшмәдә катнашучыларның бердәм фикеренчә, бу өлкәдә иң зур проблемаларның берсе булып медицина учреждениеләренә, аеруча авылларда, яшь белгечләрне эшкә урнаштыру һәм саклап калу тора. Ә алардан башка теләсә нинди яңартып кору да мәгънәсез чара булып калачак. Әлбәттә, хастаханәләрне яшь кадрлар белән тәэмин итү өчен, Казан дәүләт медицина университеты ректоры, Казан шәһәре Думасы депутаты Алексей Созинов әйтүенчә, җайлы эш һәм уңайлы көнкүреш шартлары булдырырга кирәк. “Чөнки хәзерге яшьләрне, фатир һәм лаеклы хезмәт хакыннан тыш, карьера үсеше дә, күңелгә хуш килерлек күмәк хезмәт атмосферасы да кызыксындыра”, - дип белдерде ул. 

ТР Мәҗбүри медицина иминияте фондының оештыру идарәсе җитәкчесе Дилия Мәкъсүмова шушы өлкәдәге яңа кабул ителгән Федераль законны аңлатып үтте. Ул медицина иминияте полисларын алыштыру тәртибенә аңлатмалар бирде, пациент, медицина учреждениесе һәм иминият компаниясе арасындагы мөнәсәбәтләрнең нинди үзгәрешләргә дучар булачагы турында сөйләде, сорауларга җаваплар бирде. 

Медицина-социаль экспертизасы баш бюросы җитәкчесе урынбасары Ольга Пузанова әлеге учреждение эшендәге үзгәрешләр турында мәгълүмат бирде. 

“Ачык ишекләр көне”нең киңәшмә өлешен тәмамлап, комитет рәисе Светлана Захарова депутатларга “Тормыш сыйфаты (Сәламәтлек)” проекты турында искә төшерде һәм аларны бу проектны тормышка ашыру өчен муниципалитетлар бюджетларыннан бүлеп бирелгән акчаларның кулланылуын контрольдә тотарга чакырды. Тәкъдим ителгән проблемаларны тикшерүдә актив катнашулары өчен, киңәшмәдә катнашучыларга рәхмәт белдереп, ул киләчәктә бергәләшеп эшләүнең иҗади һәм нәтиҗәле булучагына ышаныч белдерде. 

· 7 апрельдә Казанда “Социаль хезмәт күрсәтү сыйфаты” дип аталган халыкара фәнни-гамәли конференция башланды. Ул Россия Федерациясендә югары профессиональ дәрәҗәдә социаль хезмәткәрләр әзерләү һәм Казан дәүләт медицина университетында социаль эш факультеты ачылуга 20 ел тулуга багышланган.
      Форум эшендә ТР Дәүләт Советы Рәисе Фәрит Мөхәммәтшин, РФ Дәүләт Думасы депутаты Клавдия Новикова, ТР Президентының Социаль мәсьәләләр буенча ярдәмчесе Татьяна Ларионова, төрле министрлык-ведомство җитәкчеләре катнашты. Казан дәүләт медицина университеты ректоры Анатолий Созинов хәбәр иткәнчә, җыенга Бөекбритания, Германия, Греция кебек чит илләрдән, Россиянең 12 төбәгеннән социаль хезмәт белгечләре җыелган.
Фәрит Мөхәммәтшин, форумда катнашучыларны сәламләп, Татарстан җитәкчелегенең бүген уза торган конференциягә һәм социаль хезмәткәрләрне әзерләү белән бәйле сәясәткә зур игътибар бирүен, мондый белгечләргә җәмгыятьтә ихтыяҗ барлыгын билгеләп үтте.

Татарстан парламенты башлыгы кунакларга ТР Президентының сәламләү сүзен җиткерде. Анда: “Фәнни җәмәгатьчелек ике бәйрәмне – Россия Федерациясендә югары профессиональ дәрәҗәдә социаль хезмәткәрләр әзерләү һәм Казан дәүләт медицина университетында социаль эш факультеты ачылуга 20 ел тулуны билгеләп үтә. Әлеге юбилейларның туры килүе зур әһәмияткә ия. 1991 елда Россия социаль хезмәткәр белгечлеге барлыкка килү белән, КДМУ, беренчеләрдән булып, социаль эш факультетын ачты. Хәзерге вакытта Татарстан өчен социаль концепцияләр һәм программалар эшләү белән генә чикләнмичә, Англия, Франция, Германия, Греция, АКШ вузлары белән дә хезмәттәшлек итә”, - диелә.

ТР Президенты ике көн дәвам итәчәк җыен барышында социаль эшнең нәтиҗәлелеген арттыру, теориясен һәм гамәли ягын үстерү буенча яңа тәкъдимнәр, монда урнаштырылган элемтәләрнең республика үсеше һәм халык өчен файдалы булачагына ышаныч белдерә. “Әлеге форумны уздыру өлгереп җиткән проблемаларны нәтиҗәле хәл итүгә булышлык итәр дип уйлыйм”, - дип, Президент, форум эшендә катнашучыларга уңышлы эш көннәре теләгән.

Фәрит Мөхәммәтшин билгеләп үткәнчә, Россия Федерациясендә социаль хезмәт күрсәтү күпгасырлык традициягә ия. “Ул һәрвакыт тормышның аерылгысыз бер өлеше булган, кешеләргә карата шәфкатьлелек, рәхимлек, якыннарың турында кайгырту, бер-береңә ярдәм итүдә чагылыш тапкан.

Россиядә социаль хезмәткәр дигән төшенчә яңа һөнәрләр исемлегендә, социаль педагог кебек белгечләр белән берлектә, 1991 елның 23 апрелендә барлыкка килде. Илнең күчеш чорында сезнең һөнәргә, хезмәтегезгә ихтыяҗ зур”, - дип белдерде спикер, аларның кешеләргә җайлашырга, җәмгыятьтә үз урыннарын табарга ярдәм итүләрен билгеләп үтеп.

Фәрит Мөхәммәтшин егерме ел эчендә КДМУда профессорлар һәм укытучыларның әзерлеге югары дәрәҗәгә күтәрелүен, социаль эш факультетына укырга керергә теләүчеләр һәм кешеләргә ярдәм кулы сузарга, җаваплы эшкә алынырга әзер торучыларның саны елдан-ел артуын белдерде. Ул җыен эшендә үзе өчен социаль хезмәткәрнең эш нәтиҗәсен яхшырту, социаль хезмәтләрне стандартлаштыруга кагылышлы мәсьәләләр кызыклы булуын белдерде. Соңгы елларда төрле хезмәтләргә таләпләрнең үсә баруын билгеләп үтте.

Парламент башлыгы КДМУның социаль эш факультеты деканы Маргарита Максимовага һәм проректор Ләйсән Мөхәррәмовага Рәхмәт хатлары тапшырды. 

· 7 апрельдә Дәүләт Советында “Бакчачылык хәрәкәтен республиканың азык-төлек программасы нигезе буларак үстерү. Бакчачыларның проблемалары һәм аларны чишү юллары” дигән темага “түгәрәк өстәл” киңәшмәсе булды. Аны КПРФның республика парламентындагы фракциясе оештырды.
Утырышка бакчачылык ширкәтләре вәкилләре, министрлыклар һәм ведомстволардан җаваплы хезмәткәрләр, юристлар, депутатлар һәм хокук белгечләре чакырылган иде. КПРФ фракциясе җитәкчесе Хафиз Миргалимов, бакчачыларның проблемаларын чишү өчен, уртак стратегия эшләүне киңәшмәнең максаты итеп билгеләде. Чөнки бу хәрәкәт республикабызның йөзләрчә кешесен берләштерә. 

“Надежда” ширкәте рәисе Рита Нургатина, Казан бакчачылары һәм дача хуҗалары ассоциациясе идарәсе рәисе Владимир Дейнекин һәм “Весна” ширкәте вәкиле Ефим Андурский җир кишәрлекләрен шәхси милек итеп теркәүдәге бихисап кыенлыклар, мирас мәсьәләсендәге каршылыклар, ширкәтләр инфраструктурасының (тышкы һәм эчке юллар, су белән тәэмин ителеш, электр үткәргеч линияләр һәм баганалар) ташландык хәлдә булуы, “кара рейдерлык”, гамәлдәге законнарның җитешсезлеге турында сөйләделәр.

Дәүләт хакимияте вәкилләре, ТР Җир һәм мөлкәт мөнәсәбәтләре министры урынбасары Айрат Нуретдинов, Росреестрның Татарстан бүлеге җитәкчесе урынбасары Гөлнара Габдрахманова, ТР Авыл хуҗалыгы һәм азык-төлек министрлыгы белгече Людмила Лазарева, ТР Прокуратура хезмәткәре Зөлфия Шакирова, ТР буенча Эчке эшләр министрлыгы подполковнигы Илдус Галиев, санап үтелгән дәгъваларга җавап итеп, әлеге органнарның бу юнәлештә алып барган эшчәнлеге белән таныштырды. 

Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев, барлык чыгышларга йомгак ясап, бакчачылыкны үстерү буенча республика программасын эшли башларга кирәклеген белдерде. “Барлык юнәлешләрне координацияләүче бердәм орган кирәк, - диде ул, - Шул чакта республика бюджетына да кертергә мөмкин булачак, муниципаль органнарның юллар өчен җаваплылыгы да ачыкланачак, электр үткәргечләрнең кемнеке булуы турындагы мәсьәлә дә чишеләчәк. Бу башкарма орган ТР Хөкүмәте вице-премьеры Марат Әхмәтов җитәкчелегендәге ведомствоара комиссия белән тыгыз элемтәдә эшләргә тиеш”. 

· 10 апрельдә республиканың Алексеевск муниципаль районы Балалар иҗаты үзәгенең “Бакча” эстрада-хореография студиясе үзенең 20 еллыгын билгеләп үтте. Татарстанда гына түгел, республикадан читтә дә билгеле коллектив юбилеенда ТР Дәүләт Советы Рәисе Фәрит Мөхәммәтшин булып кайтты. 
“Бакча” студиясен педагоглар Марина һәм Юрий Калининнар егерме ел элек, Алексеевскига Казан дәүләт мәдәният институтын тәмамлап кайткач, оештырган. Биредә йөздән артык бала шөгыльләнә. Аларның һәркайсы үзенчә сәләтле, дип саный Марина Калинина. Әлеге коллектив республика күләмендә генә түгел, Россия һәм халыкара дәрәҗәдә җиңүләр яулаган. 

Юбилейга багышланган бәйрәм концерты алдыннан, аларны ТР Дәүләт Советы Рәисе Фәрит Мөхәммәтшин тәбрикләде. Ул 20 ел дәвамында, зур тырышлык куеп, әлеге районда талантлы балаларның тулы бер буынын тәрбияләп үстерүләрен, аларда бию сәнгатенә һәм кече ватаннарына карата ихтирам хисе тәрбияләүләрен билгеләп үтте. Спикер, Марина һәм Юрий Калининнарга барлык депутатлар исеменнән мөрәҗәгать итеп: “Сез, чын мәгънәсендә, халык хөрмәтен казандыгыз. Балаларыгыз үз осталыгын Казан һәм Мәскәү сәхнәләрендә күрсәтте. Бу олы ихтирамга лаек”, - диде һәм педагогларга ТР Дәүләт Советы Рәисенең Рәхмәт хатларын да тапшырды.

· 12 апрельдә Законлылык һәм хокук тәртибе комитеты муниципаль берәмлекләрнең вәкиллекле органнарында профильле комиссияләрнең рәисләре һәм әгъзалары булган депутатлар өчен “Ачык ишекләр көне” үткәрде. Киңәшмәгә республика министрлыклары һәм ведомстволарыннан җитәкчеләр һәм җаваплы хезмәткәрләр дә чакырылган иде.

       Үзенең чыгышында комитет рәисе Шакир Яһудин, хокук бозуларны кисәтү эшенең нәтиҗәлелеген арттыру өчен, вәкиллекле һәм башкарма хакимият органнарының килешеп эшләвенең мөһим булуын билгеләп үтте. Ул шулай ук наркоманиягә, эчүчелеккә, яшүсмерләр арасындагы җинаятьчелеккә каршы көрәшнең хокукый базасын камилләштерүгә юнәлтелгән законнарны эшләүдә депутатларның, прокуратура һәм хокук саклау органнары вәкилләренең, җәмәгатьчелекнең роле зур булуга басым ясады. 

ТР буенча Эчке эшләр министрлыгының җәмәгатьчелек куркынычсызлыгы милициясе җитәкчесе урынбасары Ринат Галимбәков киңәшмәдә катнашучыларга җинаятьчелекнең бүгенге торышы, министрлыкның үз бурычларын башкару нәтиҗәләре турында сөйләп узды. 

Наркотиклар куллану нәтиҗәсендә үлүчеләр һәм наркоманнарның саны арту турындагы мәгълүматны РФ Наркотиклар әйләнешен контрольдә тоту буенча федераль хезмәтнең Татарстандагы идарәсенең профилактика өлкәсендә ведомствоара үзара хезмәттәшлек бүлеге башлыгы Станислав Мансуров бирде. Ул депутатларны наркоманиягә каршы көрәшне кырыслатырга чакырды. 

ТР Министрлар Кабинеты каршындагы Балигъ булмаганнар эшләре һәм аларның хокукларын яклау буенча республика комиссиясе секретаре Илсөяр Гарифуллина, “Ачык ишекләр көне”ндә катнашучыларның игътибарын урыннардагы комиссияләрнең эшендә еш кына килеп туа торган кыенлыкларга юнәлтеп, җәмәгать тәрбиячеләренең роле артуын билгеләп узды.

ТР Юстиция министры Мидхәт Корманов һәм ТР Прокуроры ярдәмчесе Рөстәм Сәләхов муниципалитетлар өчен хәзерге заманда аеруча әһәмиятле булган хокукый белем мәсьәләсен күтәреп чыкты. Аларның сүзләренә караганда, бу өлкәдә белемнең җитәрлек дәрәҗәдә булмавы урыннардагы норматив һәм регламентлаучы документларның бик күп очракта Россия һәм Татарстан законнарына туры килмәвенә китерә. 

· 12 апрельдә Дәүләт Советы Рәисе Фәрит Мөхәммәтшин Россия Федерациясенең Федераль сак хезмәте вәкилләре белән очрашты. Очрашуда РФ Федераль сак хезмәтенең Татарстан Республикасындагы Махсус элемтә һәм мәгълүмат үзәге башлыгы Александр Рябков, РФ Федераль сак хезмәте бүлекләре башлыклары Михаил Стенишев һәм Рәфыйк Долотказин катнашты.
Татарстан парламенты башлыгы федераль ведомство вәкилләре белән РФ Федераль сак хезмәтенең Татарстан Республикасындагы Махсус элемтә һәм мәгълүмат үзәге эшен тикшерү нәтиҗәләре турында сөйләште. Шулай ук хокукый актларны электрон рәвештә таратуның дәүләт системасын үстерү перспективалары һәм дәүләт хакимияте органнары эшчәнлегенең мәгълүмати-хокукый тәэмин ителеше хакында сүз алып бардылар. 
· 14 апрельдә Дәүләт Советының Икътисад, инвестицияләр һәм эшкуарлык комитеты җирле Советларда әлеге юнәлешләр буенча эшли торган муниципаль депутатлар өчен “Ачык ишекләр көне” уздырды.

Киңәшмәдә катнашучылар алдында чыгыш ясап, комитет рәисе Марат Галиев депутатларның игътибарын әлеге чараның максатларына юнәлтте. Аның беренчесе Татарстанның 2011-2015 елларга социаль-үсеш программасының төп күрсәткечләре һәм юнәлешләре белән таныштыру белән бәйле иде. Икенчесе торак-коммуналь хуҗалык өлкәсендәге реформаларга һәм күпфатирлы йортларны өлешләп төзүдә алданган, фатирсыз калган кешеләр проблемасына кагылышлы. 

“Беренче сорау шунысы белән әһәмиятле: республика программасы нигезендә һәрбер муниципалитет үз программасын эшләргә һәм кабул итәргә тиеш”, - диде М.Галиев. Ә икенче мәсьәлә, шәһәрдә дә, авылда да бик күп кешенең тормыш мәнфәгатьләренә кагылганга күрә, депутатларның игътибар үзәгендә булырга тиеш. 

ТР Икътисад министрының беренче урынбасары Сәрия Сираҗиева Татарстанның алдагы биш елга кабул ителгән социаль-үсеш программасының төп юнәлешләре һәм бүлекләре белән таныштырды, депутатларның җирле программаларның булачак параметрлары турындагы сорауларына җавап бирде. 

ТР Төзелеш, архитектура һәм торак-коммуналь хуҗалык министрының беренче урынбасары Фәрит Хәнифов үз чыгышында күпфатирлы йортларны өлешләп төзү, алданган фатир ияләре, “Россия гражданнарына – уңайлы торак” илкүләм проекты кысаларындагы программаларның үтәлеше, торак-коммуналь хуҗалык өлкәсендәге реформалар темаларын күтәреп чыкты. 

Фикер алышу вакытында комитет эшчәнлеге белән бәйле башка сораулар да бирелде. Алар пассажирлар йөртү тарифлары, транспортчыларның бюджеттан кайтарылырга тиешле чыгымнары, кече һәм урта эшмәкәрләр өстенә төшкән артык зур салымнар һәм башкалар турындагы сорауларга җаваплар алды. 
· 14 апрельдә ТР Дәүләт Советы Рәисе Фәрит Мөхәммәтшин Баулыда Россия парламентаризмының 105 еллыгына багышланган ачык дәрес үткәрде. Район үзәге мәктәпләренең берсендә парламент башлыгы өлкән сыйныф укучылары, яшьләр оешмалары активистлары, тарих һәм җәмгыять белеме укытучылары һәм үзенең яшь коллегалары – районның Балалар думасы депутатлары белән очрашты.
     Билгеле булганча, 25-30 апрель көннәрендә Россиянең барлык мәктәпләрендә беренче Дәүләт Думасына нигез салынуга 105 ел тулуга багышланган ачык дәресләр үтә. Баулыда парламент дәресен үткәрү урыны итеп 7 нче урта мәктәп сайланган иде. Заманча укыту җиһазлары һәм актлар залыннан тыш, белем бирү учреждениесе үзенең Җир Хартиясе музее белән дә горурлана ала. Республика парламенты башлыгы иң элек әлеге музей белән танышты.

“Татарстан Җир Хартиясе принциплары гамәли кулланылыш тапкан тәүге төбәк булды, - дип искәртте Фәрит Мөхәммәтшин. – Күптән түгел без әлеге документны кабул итүнең башында торган Михаил Горбачевның юбилее уңаеннан аңа Җир Хартиясенең бүләк басмасын җибәрдек. Җавап хатында СССРның элеккеге Президенты үзе кайчандыр чәчкән орлыкларның Татарстанда шытым бирүен хуплавын белдерде”.
Өлкән сыйныф укучылары алдында ясаган чыгышында Дәүләт Советы Рәисе бүген Россия парламентаризмының 105 еллыгына багышланган ачык дәресләр циклы ачылуын ассызыклады. “Безнең максат – яшьләрнең игътибарын хакимият органнары эшчәнлегенә җәлеп итү, - дип билгеләп үтте Фәрит Мөхәммәтшин. – Бүгенге көндә эстафетаны үз кулларына алып, киләчәктә үзләрен сәясәтче итеп күрсәтергә сәләтле актив яшьләрне төрле яклап әзерләү хакында күп сөйләнә”. Дәүләт Советы Рәисе Россия парламентаризмы үсеше, республика парламентының эшчәнлеге һәм структурасы хакында сөйләде, Россия мәгариф системасын реформалаштыруга бәйле проблемаларны кузгатты.

Парламент башлыгы һәр булачак сәясәтчегә карата куелган таләпләргә тукталды. “Курыкмаска, грамоталы, әзерлекле булырга, дәлилләр китереп чыгыш ясый, законнарны яхшы белергә, трибунада үзеңне ышанычлы тотарга кирәк”, - диде ул. Очрашу ахырында Фәрит Мөхәммәтшин өлкән сыйныф укучыларының сорауларына җавап бирде.

ТР Дәүләт Советы Рәисе Баулы муниципаль районына эш сәфәре барышында шулай ук күптән түгел реконструкцияләнгән җирле икмәк заводында да булды. Баулы Үзәк район хастаханәсе белән дә танышты. 
Фәрит Мөхәммәтшин, “Бердәм Россия” бөтенроссия сәяси партиясенең Татарстан төбәк бүлеге сәяси советы Секретаре буларак, партиянең Баулы җирле бүлеге хисап-сайлау конференциясендә дә катнашты. Конференция барышында район башлыгы Альберт Хәбибуллин җирле партия оешмасы сәяси советы Секретаре итеп яңадан сайланды. Сәяси совет әгъзалары аның кандидатурасын бертавыштан хуплады.
Фәрит Мөхәммәтшин үз чыгышында җирле партия бүлегенең активлыгын уятырга тырышты. Ул Баулы халкын районның социаль-икътисади үсешенә кагылышлы проблемаларны хәл итү юлларын эзләргә чакырды. Аларга авыл халкының активлыгын арттыру, кече һәм урта эшкуарлыкны үстерү өчен тиешле шартлар тудыру, Баулы эшкуарлары күрсәтә торган хезмәтләрнең исемлеген киңәйтү кебек эшләр керә. Татарстан “бердәмроссиялеләре” лидеры шулай ук партиянең җирле бүлеге эшен көчәйтергә: партия сафларын тулыландыру һәм партия взнослары җыюга бәйле проблемаларга игътибар итәргә чакырды.
· 16 апрельдә Татарстанның Дәүләт һәм муниципаль хезмәткәрләр арасындагы “Спортчы Казан – 2011” дип исемләнгән спартакиада кысаларында  волейбол буенча ярышлар узды. Бу көнне “Ватан” спорт комплексында ТР Дәүләт Советы Рәисе Фәрит Мөхәммәтшин булып,  яңа спорт корылмасын карады һәм парламент командасы өчен “җан атты”.
«Бүген ял көне. Мин гадәттә бу вакытны Универсиадага ачылачак спорт мәйданчыкларын карауга багышлыйм. Бүген балаларын йөзүгә һәм гимнастикага алып килгән ата-аналар белән сөйләштем. Аларның монда бушлай шөгыльләнәнүе бик мөһим», - диде спикер.
Фәрит Мөхәммәтшин сүзләренчә караганда,  Дәүләт Советы Аппараты хезмәткәрләренең спорт тирәсендә туплануы әһәмиятле. “Без бер-беребезне яхшырак белә барабыз. Алга таба волейбол белән даими шөгыльләнербез дип уйлыйм”, - диде парламент башлыгы.
Дәүләт Советы командасы  беренче уенда ТР Мәгариф һәм фән министрлыгы командасын 2:0 исәбе белән җиңде. Гомуми очрашу нәтиҗәләре буенча, парламент хезмәткәрләре, ТР Гадәттән тыш хәлләр министрлыгы һәм ТР Авыл хуҗалыгы һәм азык-төлек министрлыгын алга үткәреп, өченче урынга чыкты. 

· 18 апрельдә парламент башлыгы Фәрит Мөхәммәтшин Татарстан Дәүләт Советында Чехия сәнәгать һәм сәүдә министры Мартин Коцоурек җитәкчелегендәге Чехия Республикасы делегациясе белән очрашты.
Делегация составында Чехия Республикасы Сәнәгать һәм сәүдә министрлыгы вәкилләре, Чехия Парламенты депутатлары һәм башка рәсми затлар бар иде. 

Очрашуны ачып, Фәрит Мөхәммәтшин әлеге визитка бик шат булуын белдерде. “Узган елның җәендә без Чехия парламенты сенаты делегациясе белән очраштык, парламентара элемтәләр турындагы меморандумны имзаладык һәм сайлаучыларыбызга Татарстан Республикасы, Россия Федерациясе һәм Чехия арасында урнаштырыла торган элемтәләр, башкарма хакимият инициативаларын хуплау өчен күп тырышлык куячагыбызга ышандырдык, - дип ассызыклады ул. – Быел Татарстан парламенты делегациясе җавап визиты белән Чехиягә барырга ниятли. Хәзерге вакытта дипломатик каналлар буенча Чехия өчен уңайлы вакытны билгелибез”. 

ТР Дәүләт Советы Рәисе билгеләп үткәнчә, Татарстан һәм Чехиянең уртак яклары күп. “Без сәүдә-икътисади мөнәсәбәтләрне җитди рәвештә ныгыта һәм моның нигезендә мәдәни, социаль мәсьәләләрне хәл итә алабыз. Тулаем алганда, республикада инвестицияләр җәлеп итү юнәлешендә чит ил партнерлары белән элемтәләр урнаштыру һәм социаль-икътисади үсеш өчен атмосфера яхшы”, - дип билгеләп үтте ул. 
Чехия Сәнәгать һәм сәүдә министры җылы кабул итүләре һәм Татарстан парламенты эшчәнлеге белән танышу мөмкинлеге тудырганы өчен, Фәрит Мөхәммәтшинга зур рәхмәт белдерде. Мартин Коцоурек хәбәр иткәнчә, Татарстанга ясалган визит Чехиянең эшлекле даирәләрендә зур кызыксыну уяткан. Делегация составында Чехиянең 50 компаниясеннән вәкилләр бар. 
“Безнең хезмәттәшлек үз нәтиҗәләрен бирә: эшкуарлар форумының пленар утырышы кысаларында Казанда Машина төзелеше технологияләре ассоциациясенең филиалын ачу турында килешү имзаланды. Шулай ук Татарстан башкаласында мультифункциональ үзәк төзү турындагы килешүгә кул куелды”, - диде Чехия Сәнәгать һәм сәүдә министры. 
Моннан тыш, М.Коцоурекның сүзләренә караганда, үзара элемтәләрне гадиләштерү максатыннан, Чехия вәкиллеге Казанда виза үзәге ачарга җыена, ул Чехия Республикасына бару өчен визалар рәсмиләштерергә ярдәм итәчәк. “2012 елдан Прага һәм Казан арасында даими авиаэлемтә көчәергә тиеш”, - диде Чехия Сәнәгать һәм сәүдә министры. Билгеле булганча, Прага һәм Казан арасында турыдан-туры һава элемтәсе 2010 елның 1 маеннан бирле гамәлдә. 

“Прага һәм Казан арасында очышларны көчәйтү турында уртак фикергә килү зур әһәмияткә ия. Бу Чехия гражданнарына республикабызның тарихи урыннарына сәфәр кылу һәм татарстанлыларга сезнең республикага бару өчен яхшы мөмкинлек дип саныйм”, - диде Ф.Мөхәммәтшин. 
· 18 апрельдә Дәүләт Советында Татарстан муниципаль районнарының авыл җирлекләре башлыклары өчен чираттагы семинар узды. 
         Ул республиканың дәүләт һәм муниципаль хезмәткәрләренең квалификациясен күтәрү буенча “Муниципаль идарәнең көнүзәк мәсьәләләре: теория һәм практика” дип аталган курслар кысаларында оештырылды. Бу юлы Казан (Идел буе) федераль университеты базасында оештырылган курсларга яңа сайланган муниципалитет җитәкчеләре чакырылды. 
Курсларны ТР Президенты карамагындагы Дәүләт хезмәткәрләре эшләре буенча департамент оештырды. Курсларда муниципаль идарә һәм җирле үзидарә органнары эшчәнлеген оештыру проблемалары күтәрелде, җирле үзидарә, бюджетара мөнәсәбәтләр өлкәсенә караган федераль һәм республика законнарына кертелгән үзгәрешләр белән таныштырылды.
Курсларда катнашучылар ТР Дәүләт Советында республиканың парламент системасы үсеше тарихы, Дәүләт Советы эшчәнлеге,  Татарстанда җирле үзидарәне оештыруның хокукый нигезләре һәм муниципалитетларның вәкаләтләре турында сөйләделәр. 
Бәхәсле мәсьәләләр “Дәүләт Советы комитетлары эшчәнлеген оештыру. Җирле үзидарә органнары белән бәйләнешләр практикасы һәм перспективалары” дигән “түгәрәк өстәл” утырышында да күтәрелде.
Семинар эшендә ТР Дәүләт Советы Секретаре Лилия Маврина, комитет рәисләре Валентина Липужина, Марат Галиев, Валерий Васильев, Светлана Захарова, Разил Вәлиев, комитет рәисләре урынбасарлары Василий Логинов һәм Аида Шәрипова, Дәүләт Советы Аппаратының Хокук идарәсе башлыгы Андрей Ощепков катнашты.

· 21 апрельдә Татарстан парламенты башлыгы Фәрит Мөхәммәтшин җитәкчелегендә  Президиум утырышы узды. Анда дүртенче чакырылыш ТР Дәүләт Советы утырышының унсигезенче утырышы 28 апрельдә узачагы хакында хәбәр ителде.
Сессиянең көн тәртибенә 38 мәсьәлә тәкъдим ителә. Шуның унтугызы - Татарстан Республикасы законнары проектлары (берсе - өченче, тугызы - икенче, җидесе беренче укылышта карала); тугызы - федераль закон проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре. 
Дәүләт Советы Секретаре Лилия Маврина унсигезенче утырышның көн тәртибенә ТР Министрлар Кабинеты тарафыннан “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында”, “Гражданнарның торакка булган хокукларын яклауны тәэмин итү турында”, "Татарстан Республикасының Административ хокук бозулар турында кодексына үзгәрешләр кертү хакында" закон проектлары кертелүе турында хәбәр итте. Әлеге закон проектлары ТР Дәүләт Советының башка хакимият органнары белән торак-коммуналь хуҗалык өлкәсендәге проблемаларны хәл итү буенча алып барган эшчәнлегенең нәтиҗәсе булып тора. 

Утырышта депутат Исхак Садриев “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында” закон проектының тулы булмавын белдерде.

Парламент башлыгы бу закон проектларын комитет утырышларында җентекләп карарга чакырды. “Безнең максат – гражданнарның хокукларын кысмый, әлеге өлкәдәге вәзгыятьне катлауландырмый торган закон кабул итү. Бу закон халыкка эшләргә тиеш”, - диде Фәрит Мөхәммәтшин. Закон проектлары буенча фикер алышуда бу өлкәне яхшы белгән депутатларга катнашырга тәкъдим итте. 
Депутатларга сигез мәсьәлә буенча ТР Дәүләт Советы карарлары кабул итәргә, Татарстан Прокурорының “Татарстан Республикасы территориясендә патент нигезендә аерым эшкуарларның гадиләштерелгән салым салу системасыннан файдалану мөмкинлеге турында” ТР Законы кушымтасының 38 һәм 62 пунктларына карата протестын карарга кирәк булачак. 

28 апрельдә узачак сессиядә, сайлауларда катнашып, парламентка узмаган партия вәкилләре дә катнашачак. Спикер көн тәртибенә кертелгән, торак-коммуналь хуҗалык өлкәсенә кагылышлы закон проектлары турында аларның да фикерен ишетәсе килүен билгеләп үтте. “Без бу проблеманы хәл итүгә карата альтернатив тәкъдимнәр көтеп калабыз”, - дип сүзен тәмамлады Фәрит Мөхәммәтшин. 
Парламент башлыгы утырышта катнашучыларны ТР Дәүләт Советының ике сессия арасындагы эшчәнлеге белән таныштырып үтте. 

Аерым алганда, бу атнада парламентта Татарстан Республикасының дәүләт һәм муниципаль хезмәткәрләре квалификациясен күтәрү курслары кысаларында яңа сайланган җирлекләр башлыклары өчен семинарлар оештырылды. Шулай ук “Татарстан – яңа гасыр” иҗтимагый-сәяси хәрәкәтенең республика муниципаль берәмлекләре вәкиллекле органнарындагы депутат төркемнәре җитәкчеләре, әлеге хәрәкәтнең территориаль бүлекләре Советлары рәисләре катнашында семинар узды. Спикер әлеге семинарларда катнашучыларның комитетлар рәисләре белән очрашуларын, үзләрен борчыган сорауларны бирүләрен билгеләп үтте. Бу юнәлешнең дөрес, әһәмиятле һәм нәтиҗәле булуын белдерде. 
Фәрит Мөхәммәтшин, КПРФ партиясенең ТР Дәүләт Советындагы фракциясе эшенә тукталып, аларның бакчачыларга кагылышлы проблемаларны хәл итәргә алынуын, бу уңайдан Экология, табигый ресурслар һәм аграр мәсьәләләр комитеты белән берлектә “түгәрәк өстәл” утырышы уздырылуын әйтте. Эш шунда: бүгенге көндә бакчачылык ширкәтләре ташландык хәлдә, кайчандыр моның өчен җаваплы булган оешмаларга алар хәзер кирәк түгел. Фәрит Мөхәммәтшин фикеренчә, әлеге мәсьәлә буенча федераль дәрәҗәдә ниләр эшләнүен карарга һәм республика дәрәҗәсендә карар кабул итәргә кирәк. 

Татарстан парламенты башлыгы шулай ук Казанда республика мөселманнарының чираттан тыш бишенче корылтае үтү, Россия парламентаризмына 105 ел тулу уңаеннан чаралар үткәрелү, республика мәктәпләрендә 25-30 апрельдә уздырылачак ачык дәресләрдә парламент, шәһәр думасы һәм район советы депутатларының катнашуы турында сөйләп үтте. Яшьләрне сәяси тормышка әзерләү мәсьәләсен күтәреп чыкты. “Бездән башка яшьләрне сәяси тормышка кем әзерләр? Алар сәяси яктан грамоталы булсын өчен, безнең буын җаваплы”, - диде спикер, яшьләргә төрле дәрәҗәдәге парламентлар турындагы мәгълүматны җиткерү зарурлыгын белдереп. 
Фәрит Мөхәммәтшин автомобиль юлларының куркынычсызлыгын тәэмин итү, заманча яңа машина урыннары булдыру мәсьәләләрен хәл итү юнәлешендә “Бердәм Россия” партиясе Татарстан төбәк бүлегенең сәяси советы Президиумы тарафыннан ТР Хөкүмәтенә һәм җирле үзидарә органнарына мөрәҗәгать кабул итүен дә хәбәр итте. Әлеге мәсьәләләрнең сайлаучыларда борчылу уятуын ассызыклап үтте. 
Моннан соң әле Татарстан парламентының бөтен депутатлары да сайлау округларында алып барган эшчәнлекләре турында елга ике тапкыр хисап та тотачак. ТР Дәүләт Советының Дәүләт корылышы һәм җирле үзидарә комитеты рәисе Валентина Липужина билгеләп үткәнчә, әлегә кадәр даими нигездә эшләүче депутатлар гына үз эшчәнлеге белән таныштыра торган булган. Фәрит Мөхәммәтшин фикеренчә, моннан башка объектив рәвештә депутатларның эшчәнлеген бәяләп булмый. 
Утырышта шулай ук Федераль дәүләт статистикасы хезмәтенең Татарстан Республикасындагы территориаль органы җитәкчесе Валерий Кандилов 2010 елда узган Бөтенроссия халык санын алуның якынча нәтиҗәләре белән дә таныштырды. Алдан алынган мәгълүматларга караганда, республикада даими рәвештә 3 млн. 786 мең 400 кеше яши.
Татарстан халык саны буенча Россиядә - сигезенче, Идел буе федераль округында икенче урында тора. 2002 елдагы халык санын алу нәтиҗәләре белән чагыштырганда, республика халкы 7100 кешегә арткан. Белгечләр моны балалар туу белән бәйле күрсәткечләрнең яхшыруы белән генә түгел, ә мигранция процесслары белән дә бәйләп карый. 
Валерий Кандилов Бөтенроссия халык санын алуның тулаем нәтиҗәләре 2013 елда гына билгеле булачагын билгеләп үтте. 

Президиум утырышында шулай ук ТР Дәүләт Советы эшчәнлеген оештыруга кагылышлы башка мәсьәләләр дә каралды. 
· 22 апрельдә “Татарстан-яңа гасыр” хәрәкәте әгъзалары “Җир хартиясе проекты турындагы” карарны кабул итүгә ун ел тулуны билгеләп үтте. Бу датага туры китереп, “Татарстанда Жир хартиясе: тарих һәм киләчәккә караш” дип исемләнгән “түгәрәк өстәл” утырышы уздырылды. Анда катнашучыларны Татарстан Дәүләт Советы Рәисе Фәрит Мөхәммәтшин сәламләде.
“Дәүләт Советы тарафыннан “Җир хартиясе проекты турында” карар кабул ителү Татарстан гражданнарының тормыш дәрәҗәсенең  югары стандартларын һәм аларның чиста экология мохитендә яшәүләрен тәэмин итүгә омтылышны раслады. “Татарстан Хартияне гамәлдә куллана башлаган беренче төбәк, - диде Фәрит Мөхәммәтшин. – Бу бер көнлек пиар-акция түгел. Татарстан ел саен киң колачлы экология программаларын гамәлгә ашыра”. 
Фәрит Мөхәммәтшин “Татарстан-яңа гасыр” иҗтимагый хәрәкәтен Татарстан Җир хартиясе принципларын гамәлгә ашыруда берләштерүче һәм координацияләүче звено дип атады. Бу хәрәкәт, министрлыклар һәм ведомстволар белән ныклы элемтәдә торып, Татарстан шәһәрләре һәм районарында халыкара документ принципларын гамәлгә ашыру буенча планнар кабул итүне оештыру һәм пропагандалау чаралары үткәрә. 
“Җир хартиясе – кешегә табигатьтә үз урынын аңлауны таләп итә торган тирән мәгънәле фәлсәфи документ”, - диде парламент башлыгы. Аның фикеренчә, бүген кешеләрнең менталитетын үзгәртү зарур, әйләнә-тирә мохиткә җаваплылык һәм хөрмәт белән карау хисен тәрбияләргә кирәк. 

“Түгәрәк өстәл”дә экологик белем һәм тәрбия бирү, табигатьне кайгырту механизмын булдыру, җәмгыятьтә дөнья мәдәнияты, толерантлык һәм килешеп яшәү кебек социаль кыйммәтләрне ныгыту проблемалары буенча да фикер алыштылар. Очрашуга закон чыгару һәм башкарма хакимият вәкилләре, фәнни һәм педагогик җәмәгатьчелек, югары уку йортлары студентлары чакырылган иде.
· 22 апрельдә Дәүләт Советында ТР муниципаль берәмлекләренең ветераннар (пенсионерлар) оешмалары советлары рәисләре өчен “Ачык ишекләр" көне узды. 
       Алар көн дәвамында депутатлар, ТР Хезмәт, мәшгульлек һәм социаль яклау министрлыгы, ТР Сәламәтлек саклау министрлыгы, ТР Мәҗбүри медицина иминияте фонды, Медицина-социаль экспертизасының Татарстан Республикасындагы идарәсе, ТР Тарифлар буенча дәүләт комитеты вәкилләре белән очрашып, үзләрен кызыксындырган сорауларны бирде. 
Ветераннар (пенсионерлар) оешмалары советлары рәисләре белән парламент башлыгы Фәрит Мөхәммәтшин да очрашып сөйләште. Аның әйтүенчә, мондый очрашу ветераннарны һәм пенсионерларны борчыган мәсьәләләр белән танышу өчен кирәк булган. 
Бүгенге көндә республика халкының 26,5 процентын өлкән яшьтәге кешеләр тәшкил итә. Спикер билгеләп үткәнчә, озак еллар дәвамында илне күтәрү өчен эшләгән кешеләрнең картлыгын яктырак итү һәм аларның хезмәтен бәяләү өчен, Татарстан һәм федераль хакимият кулдан килгәннең барысын да эшли. “Өлкән яшьтәгеләр белән бәйле проблемалар һәрвакыт көн үзәгендә”, - диде Фәрит Мөхәммәтшин.
Татарстан парламенты башлыгы бүгенге көндә республикада 130 меңләп Бөек Ватан сугышы ветераны яшәвен, бу категория кешеләрнең игътибарга бик мохтаҗ булуын, хакимиятнең аларны һәрдаим кайгыртып яшәргә тиешлеген белдерде. Шулай ук сугыш ветераннары белән эшләүче иҗтимагый оешмалар да хакимият ярдәменә мохтаҗ. 
Спикер очрашуда сугыш ветераннарының яшь буынга патриотик тәрбия бирүдәге роле, дөньяда икенче Бөек Ватан сугышының нәтиҗәләрен бозып күрсәтергә омтылыш барлыгы турында сөйләп үтте.

Федераль дәрәҗәдә сугыш ветераннары һәм аларның гаилә әгъзаларының торак шартларын яхшырту, яңа фатирлар белән тәэмин итү мәсьәләсе дә сөйләшүдән читтә калмады. Фәрит Мөхәммәтшин моңа хокукы булган ветераннарның яңа йорт-җир белән тәэмин ителүенең закон кысаларында алып барылуын билгеләп үтте. 
Ачык ишекләр вакытында ветераннар һәм пенсионерлар торак-коммуналь хезмәтләргә тарифларның күтәрелүеннән зарланган иде. Татарстан парламенты башлыгы, өлкәннәрнең фикерен хуплап, бүгенге көндә шулай ук күпфатирлы йортлар белән идарә итүче компанияләр белән бәйле проблемаларның барлыгын да әйтте. Ул, бу өлкәдә федераль законның бик үк камил булмавын белдереп, ТР Дәүләт Советының 28 мартта узачак сессиясендә яңа закон проектлары каралачагын, проблеманы хәл итәргә омтылуларын хәбәр итте. 
Очрашуда шулай ук “Хезмәт ветераны” исемен бирү тәртибе, милли сәясәт, республикадагы дини вәзгыять, югары технологияле медицина ярдәмен күрсәтү турында да мәгълүмат бирелде. 
·  22 апрельдә ТР Дәүләт Советы Рәисе Фәрит Мөхәммәтшин керемнәргә декларация тутыру турында фикере белән уртаклашты. “Минем өчен шәхсән 2010 ел начар булмады: керемнәрем кимемәде, чыгымнарым да күп булмады. Керемнәрем турында декларация тиздән басылып чыгачак. Безнең яшерер әйберебез юк”, - дип белдерде ул журналистларга. 
Татарстан парламенты башлыгы хәбәр иткәнчә, депутатлар да керемнәргә декларация буенча документлар тутыруны тәмамлап килә. 

Фәрит Мөхәммәтшин, журналистларның коррупция турындагы сорауларына җавап биреп, әлеге проблеманың Россия, Татарстан җитәкчелеген, депутатларны бик нык борчуын билгеләп узды. 
“Законнар да кабул ителә, катгый чаралар да күрелә сыман, әмма ил һәм аерым төбәкләр буенча алга китеш бик күренми. Бу кешеләрне бик борчый”, - диде ул. 
ТР Дәүләт Советы Рәисе шулай ук, керемнәргә генә түгел, ә чыгымнарга да декларация тутырырга тәкъдим итеп чыгыш ясавын хәбәр итте. “Язмышын дәүләт яки муниципаль хезмәт белән бәйләргә карар кылган кешеләрнең бизнестан ерак торуына ирешергә кирәк. Эшкуарлык белән бәйле кеше хакимияткә, дәүләт хезмәтенә килү белән, үз бизнесына салым салу яки финанслау белән бәйле мәсьәләләрдә теләктәшлек итәргә мөмкин. Монда дәүләтнекен һәм үз кесәңне бутарга, бизнеска ия булганнарга ташламалар бирергә ярамый”, - дип белдерде спикер. 
Фәрит Мөхәммәтшин керемнәргә декларация бирүнең җитди адым булуын, аның дисциплинага өйрәтүен билгеләп үтте. “Һәрхәлдә, дәүләт хезмәткәренең төрле чыганаклардан кергән керемнәре ачык күренеп торачак”, - диде ул. 
· 22 апрельдә Дәүләт Советы Рәисе Фәрит Мөхәммәтшин Татарстан Журналистлар йортын ачу тантанасында катнашты. 

Татарстан Журналистлар берлеге рәисе, ТР Дәүләт Советы Рәисе урынбасары Римма Ратникова тантананы ачып: “Бүгенге тантана – искиткеч бәйрәм: Россиядә - иң борынгы һәм Татарстанда иң зур иҗади берләшмә яңа биналы булды”, - дип билгеләп үтте. Ул республика һәм шәһәр җитәкчелегенә яңа Журналистлар йорты булдыруда ярдәм иткәннәре өчен рәхмәт белдерде.
Каләм осталарын өй туе белән Татарстан Дәүләт Советы Рәисе Фәрит Мөхәммәтшин котлады. Парламент башлыгы сүзләренә караганда, яңа бинада журналистларга эшләү өчен барлык шартлар да тудырылган. Журналистлар йорты иҗади берлекнең нәтиҗәле эшчәнлеге өчен җайланган. Биредә ике конференция залы бар, секретариат, Журналистика ветераннары советы, Журналист фонды бүлмәләре заманча техника белән җиһазланган. “Журналистлар безнең республикада яшәүчеләрнең мәнфәгатьләрен кайгырта”, - диде Татарстан парламенты башлыгы һәм массакүләм мәгълүмат чаралары вәкилләренең республикада яшәүчеләрнең төрле дәрәҗәдәге проблемаларын түрәләргә җиткерергә ярдәм итүен дә әйтте. 
Фәрит Мөхәмәтшин бу чарага килүчеләрнең барысын да өй туе белән котлады һәм журналистларга эшләрендә уңышлар теләде, ТР Дәүләт Советы исеменнән телевизор тапшырды. 

Чарага ТР вице-премьеры Зилә Вәлиева, Казан мэры Илсур Метшин, республика прокуроры Кафил Әмиров, Республика матбугат һәм массакүләм коммуникацияләр агентлыгы җитәкчесе Марат Моратов, министрлыклар һәм ведомстволар җитәкчеләре, Татарстан массакүләм мәгълүмат чаралары җитәкчеләре, Татарстан журналистикасы ветераннары килде. 

Зилә Вәлиева бу бинада иҗади атмосфера булуын теләп чыгыш ясады. Ә Казан мэры Журналистлар йортында һәрвакыт тормыш гөрләп торсын, креативлык һәм яңа идеяләр булсын дип өстәде. Республика Прокуроры Журналистлар йортына үз фотоэшләренең берсен бүләк итте. 
Республика матбугат һәм массакүләм коммуникацияләр агентлыгы җитәкчесе Марат Моратов берлекнең уңышлы эше ТР Журналистлар берлеге рәисе Римма Ратникованың яхшы эшчәнлегенә нигезләнгән булуын ассызыклады. 

Татарстан Республикасы Журналистлар берлеге - Россиядә иң борынгы һәм Татарстанда иң зур иҗади берләшмә. Аның составында 1100дән артык әгъза бар. Аларның ике йөздән артыгы - Россия Журналистлар берлеге әгъзалары, 140 кешенең Халыкара журналист карточкасы бар. Соңгы өч елда Журналистлар берлеге әгъзалары 300 кешегә арткан. 
·   25 апрельдә Татарстан Дәүләт Советы Рәисе Фәрит Мөхәммәтшин Иран Ислам Республикасының Казандагы Генераль консулы Рәсүл Багернеҗад Шаян белән очрашты.
       ТР Дәүләт Советы башлыгы, кунакны сәламләп: “Сезнең Иранның Казандагы Генераль консулы итеп билгеләнүегез турындагы хәбәрне зур хөрмәт белән кабул иттек”, - диде, Рәсүл Шаянның Татарстандагы эшчәнлеге уңышлы булачагына ышаныч белдерде. 

Фәрит Мөхәммәтшин сүзләренә караганда, 2007 елда Иран Ислам Республикасының Казандагы Генераль консуллыгы ачылу Татарстан Республикасы һәм Иран арасындагы хезмәттәшлек үсешенә ярдәм иткән. 

“Без Россия һәм Иран арасындагы икътисади, мәдәни, сәяси өлкәләрдәге мөнәсәбәтләрне гаять уңышлы дип саныйбыз”, - диде Фәрит Мөхәммәтшин очрашуда. Ул билгеләп үткәнчә, очрашулар шактый еш үткәрелә, дәүләт җитәкчеләре арасында элемтәләр дә җайга салынган. Соңгы елларда Казанда Иранның йогынтылы сәясәтчеләре булып киткән, Татарстан җитәкчелеге дә Иранга берничә тапкыр сәфәр кылган. “Безнең парламентара багланышлар урнаштыра башлавыбыз да зур әһәмияткә ия”, - дип өстәде ТР Дәүләт Советы Рәисе. 
Дәүләт Советы спикеры Ираннан Кол Шәриф мәчете өчен келәм китерүләрен искә төшерде. “Татар халкы, мөселманнар моны яхшы хәтерли”, - диде Фәрит Мөхәммәтшин. Казанда Иран Мәдәнияте атналыгы кысаларында Татарстанда яшәүчеләр һәм кунакларның Иран сәнгате белән танышуы да билгеләп үтелде. “Бүгенге көндә тагын бер проект гамәлгә ашырыла: татар шагыйре Габдулла Тукай әсәрләре фарсы телендә нәшер ителә”, - дип билгеләп үтте Дәүләт Советы Рәисе. Аның фикеренчә, әлеге проектны гамәлгә ашыру зур әһәмияткә ия, чөнки күпләр бөек шагыйрьнең мирасын өйрәнү мөмкинлегенә ия булачак. 
Икътисад өлкәсендәге хезмәттәшлек хакында сөйләгәндә, Фәрит Мөхәммәтшин: “Икътисади мөнәсәбәтләр зур активлык таләп итә. Сәүдә әйләнешен арттыру юнәлешендә эшләргә кирәк”, - дип белдерде. 
Фәрит Мөхәммәтшин шулай ук Татарстанда көнчыгыш телләрен укыту өчен Иран мөгаллимнәрен чакырырга ниятләүләре хакында хәбәр итте. Моннан тыш, Ираннан Татарстанга белем алырга килүче студентларның санын арттыру мәсьәләсен дә ныклап уйларга кирәк. “Тулаем алганда, хезмәттәшлек юнәлешләре һәм мөмкинлекләре бик күп”, - диде республика парламенты җитәкчесе. 
Үз чиратында, Иран Ислам Республикасының Казандагы Генераль консулы Рәсүл Багернеҗад Шаян, җылы кабул иткәне өчен, Фәрит Мөхәммәтшинга рәхмәт белдерде һәм Татарстан парламенты делегациясен Иранга чакырды. 

Ул кыскача гына үзе хакында сөйләде, БДБ илләрендә инде күп еллар дәвамында төрле вазыйфалар башкаруын әйтте. “Минем өчен Татарстанда стратегик линия – икътисади юнәлеш”, - диде Шаян әфәнде. Алга таба ул Иран һәм кайбер илләр арасындагы сәүдә әйләнеше үсеше хакында мәгълүматлар бирде. Рәсүл Шаян шулай ук Иранның берничә провинциясендә булганда, бизнес вәкилләренең Татарстан компанияләре белән хезмәттәшлек итүгә карата кызыксыну белдерүе хакында мәгълүмат җыюын әйтте. 
Очрашу ахырында Фәрит Мөхәммәтшин быел Татарстан Республикасы парламент делегациясенең Иран Ислам Республикасына сәфәр кылу ихтималы хакында белдерде. 

· 25 апрельдә Дәүләт Советы Рәисе Фәрит Мөхәммәтшин Ямал-Ненец автономияле округының Закон чыгару Җыены Рәисе Сергей Харючи белән очрашты.
      Губернатор Дмитрий Кобылкин җитәкчелегендәге Ямал-Ненец автономияле округы рәсми делегациясенең республикабызга визиты кысаларында Ямал-Ненец автономияле округының Закон чыгару Җыены Рәисе Сергей Харючи Татарстан парламентында булды. Очрашу барышында Фәрит Мөхәммәтшин һәм Сергей Харючи икеяклы хезмәттәшлек аспектлары хакында фикер алышты, шулай ук Татарстан һәм Ямал-Ненец автономияле округы арасындагы парламентара хезмәттәшлек кысаларында делегацияләр белән алмашу хакында килеште.

Очрашуда шулай ук ТР Дәүләт Советы Рәисе урынбасары Александр Гусев һәм Ямал-Ненец автономияле округы Закон чыгару Җыенының дәүләт төзелеше һәм җирле үзидарә комитеты рәисе Марат Абдрахманов катнашты.

· 26 апрельдә Дәүләт Советында Мәдәният, фән, мәгариф һәм милли мәсьәләләр комитеты рәисе Разил Вәлиев Польшаның Гданьск шәһәрендә урнашкан Татар халкы мәдәнияты үзәге директоры Ежи Шахуневич һәм аның урынбасары Омар Асанович белән очрашты. 
      Разил Вәлиев Татарстан парламенты исеменнән аларга ТР Дәүләт Советы депутатларының, Польша Республикасында Речь Посполит Татарына һәйкәл ачылу уңаеннан, Польша Республикасы Президенты Бронислав Комаровскийга, Сенат Маршалы Богдан Борусевичка, Сейм Маршалы Гжегож Юлиуш Схетынага һәм поляк халкына кабул иткән Мөрәҗәгатьне тапшырды.

Билгеле булганча, агымдагы елның 25 ноябрендә Польшаның Гданьск шәһәре үзәгендәге борынгы паркта Польша Республикасының Леон Крычинский исемендәге Татар мәдәнияты халык үзәге офисы янында татарларга һәйкәл куелды. Атка атланган хәрби киемдәге татар оланы рәвешендәге скульптура Польша-Литва дәүләтенең Грюнвальд бәрелешендә тарихи җиңүенә 600 ел тулу уңаеннан, полякларга сугышта өскә чыгарга ярдәм иткән татар сугышчылары батырлыгы хөрмәтенә, Польша дәүләте инициативасы белән барлыкка килде. Һәйкәл ачылу тантанасында Польша Республикасы Президенты Бронислав Комаровский да катнашты.

Кунаклар белән сөйләшү вакытында Разил Вәлиев бүгенге очрашуның бөек татар шагыйре Габдулла Тукайның тууына 125 ел тулуны билгеләп үтү көнендә узуын билгеләп үтеп, Татарстан делегациясенең Мәскәүдә шагыйрьгә һәйкәл ачу тантанасында катнашуын хәбәр итте. Ул Гданьск шәһәрендә Габдулла Тукайга һәйкәл ачу тәкъдиме белән чыкты. Әлеге тәкъдим Ежи Шахуневичта кызыксыну тудырды. Ул бу проектны тормышка ашыруда кулдан килгәннең барысын да эшләргә вәгъдә бирде. Р.Вәлиев исә әлеге идеяне этәрү өчен һәр яклап ярдәм итәргә әзер булуын белдерде. 
Ежи Шахуневич Гданьск татарлары тормышы турында сөйләде. “Бары тик дин генә безгә гасырлар буена тамырларыбыз турында онытмаска ярдәм итте”, - диде ул.

Очрашуда катнашучылар Польша җирендә тагын бер кат очрашып сөйләшергә, Татарстаннан кунаклар килү уңаеннан, Гданьскиның Татар халкы мәдәнияты үзәге ярдәмендә мәдәни чаралар оештыру турында килеште.
· 26 апрельдә Казанда татар халкының бөек шагыйре Габдулла Тукайның тууына 125 ел тулуны зурлап билгеләп үттеләр. Көн дәвамында төрле мәдәни чаралар, шигырь бәйрәмнәре узды.

Иртәнге якта ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин шагыйрьнең Тукай скверындагы һәйкәленә чәчәкләр салды. 
Фәрит Мөхәммәтшин журналистлар белән әңгәмәсендә бүген татар халкы һәм Татарстан өчен генә түгел, бөтен җәмәгатьчелек өчен зур бәйрәм булуын билгеләп үтте. Мәскәүдә кичке сәгать дүрттә татарның милли шагыйре, фикер иясе Габдулла Тукайга һәйкәл ачылуы турында хәбәр итте.

“Анда меңләгән кеше бу һәйкәлгә чәчәкләр китерергә, шулай итеп, халкыбызның күренекле улына хөрмәт күрсәтергә тели. Күптән түгел без Тукайга һәйкәлне Санкт-Петербургта ачтык. Республикада да һәйкәлләр күп. Без моның белән шагыйрьнең бөеклеген күрсәтергә телибез”, - диде спикер.

Татарстан парламенты башлыгы билгеләп үткәнчә, Г.Тукай шул вакытта - егерменче гасыр башында ук - Россия җирендә гасырлар дәвамында яшәүче татар, рус һәм башка халыкларның бердәмлеге, тынычлык турында сүз алып барган.

“Мәскәүдә Тукайга һәйкәл куелуны башкала  җитәкчелегенең мактауга лаек адымы дип саныйм. Алар, безнең тәкъдимне хуплап, бу турыда махсус карар кабул итте, һәйкәл өчен урын билгеләде. Без матди яктан ярдәм иттек. Һәйкәлнең авторы - рәссам, монументалист Салават Щербаков та бәйрәм чараларында катнашачак. Бу һәйкәл матур булыр һәм татарларның гына түгел, бөтен шигърият сөючеләрнең яраткан урынына әйләнер дип уйлыйм”, - дип белдерде Фәрит Мөхәммәтшин, Мәскәүдәге һәйкәлнең Тукайның исемен танытуга, дәрәҗәсен күтәрүгә хезмәт итәчәген белдереп.
· 26 апрельдә Мәскәүнең Новокузнецкая урамында татар халкының бөек шагыйре Габдулла Тукайга һәйкәл ачылды.
      Һәйкәлне ачу тантанасында Татарстан Республикасы Дәүләт Советы Рәисе Фәрит Мөхәммәтшин, Мәскәү шәһәр Думасы рәисе Владимир Платонов, Россия Федерациясе мәдәният министры урынбасары Андрей Бусыгин, Төркия Республикасы илчесе Айдын Аднан Сезгин, Әзербайҗанның Россия Федерациясендәге Гадәттән тыш һәм Тулы вәкаләтле илчесе Полад Бүлбүл оглы, Россия Мөфтиләр шурасы рәисе мөфти шәех Равил Гайнетдин, Татарстан Республикасының Россия Федерациясендәге Вәкаләтле вәкиле Равил Әхмәтшин, Россия Федерациясенең уннан артык субъектыннан килгән вәкилләр, уннан артык илнең илчелекләре вәкилләре һәм илчеләре, башка рәсми затлар, Мәскәү татарлары катнашты. 
     Чараны ачып, Фәрит Мөхәммәтшин Татарстан Республикасының күпмилләтле халкы, ТР Президенты Рөстәм Миңнеханов исеменнән Мәскәү Хөкүмәтенә, Мәскәү мэры Сергей Собянинга, Татарстан Республикасының Россия Федерациясендәге Тулы вәкаләтле вәкиллегенә, Мәскәү Төбәк татар милли-мәдәни мөхтәриятенә, һәйкәл ачу идеясен хуплаган, әлеге идея чынга ашсын өчен кулыннан килгәннең барысын да эшләгән барлык кешегә эчкерсез рәхмәтләрен ирештерде.
“Татар шагыйренә һәйкәл ачу тантанасына килергә вакыт тапкан барлык җитәкчеләргә дә зур рәхмәт. Моның белән без тынычлыкны ныгыту, күпмилләтле һәм күпконфессияле Россия халыклары, аның башкаласы арасында татулык һәм үзара аңлашу юлында тагын бер адым ясадык”, - дип ассызыклады Фәрит Мөхәммәтшин. 
“Габдулла Тукай бик аз – нибары 27 ел яшәгән. Әмма ул үзенең кыска гына гомерендә дөньяга килгәннән соң 125 ел үткәч тә телләрдән төшмәгән әсәрләр иҗат итеп калдырган. Аның фикерләре кешеләрнең бер илдә тыныч, дус һәм тату яшәү теләгенә аваздаш”, - дип өстәде Ф.Мөхәммәтшин. 
Фәрит Мөхәммәтшинның сүзләренә караганда, һәйкәл урнаштырылган бакча яшьләр һәм ветераннарның яраткан очрашу урынына әвереләчәк. “Бирегә аралашу, туган телләрен ишетү, үзләренең кече Ватаннарыннан еракта яшәүче милләттәшләрен күрер өчен киләчәкләр. Һәйкәлне ачуда катнашы булган һәркемгә зур рәхмәт”, - диде Дәүләт Советы Рәисе чыгышын йомгаклап. 
Бөек шагыйребез юбилеена багышланган бәйрәм чарасы Татар мәдәнияте үзәгендә дәвам итте. 

Музыкаль кичә башында тамашачыларга Төбәк татар милли-мәдәни мохтарияте рәисе Рәсим Акчурин, Татарстанның җәмәгать һәм дәүләт эшлеклесе, шагыйрь, ТР Дәүләт Советы депутаты Разил Вәлиев сәламләү сүзләре белән мөрәҗәгать итте. 

Чара Мәскәүдә Тукай көннәре кысаларында А.С.Пушкин исемендәге Мәскәү драма театрында дәвам итте. Биредә Г.Кариев исемендәге Татар дәүләт яшь тамашачылар театры Габдулла Тукай әсәрләренә нигезләнгән “Печән базары” спектаклен күрсәтте. 
· 26 апрельдә Дәүләт Советының Дәүләт корылышы һәм җирле үзидарә комитеты район һәм шәһәр советлары депутатлары, муниципаль хезмәткәрләр өчен «Ачык ишекләр көне» уздырды.

Комитет рәисе Валентина Липужина, утырышта катнашучылар алдында чыгыш ясап, җирле үзидарә органнары эшчәнлегенә кагылышлы законнарны һәм норматив документларны эшләүдә  республика һәм муниципаль депутатларның көчен берләштерү зарурлыгын билгеләп үтте. Ул җирле хакимият вәкилләрен авыл җирлекләрен берләштерү, аларның чикләрен ызанлау, яңа торак пунтка исем бирү мәсьәләләрен караганда халык фикерен исәпкә алырга чакырды. 

Комитет рәисе урынбасары Хафиз Миргалимов исә муниципалитетлар өчен актуаль булган торак-комуналь хуҗалык өлкәсендә барган реформага күзәтчелек мәсьәләсен күтәрде. “Без халык мәнфәгатьләрен канәгатьләндерерлек итеп эшләргә тиеш”, - диде ул.

Дәүләт Советы депутатлары Наил Хөснуллин, Николай Рыбушкин һәм Антон Сәйфетдинов үз чыгышларында муниципаль дәрәҗәдәге депутатлар белән тыгыз бәйләнештә эшләргә әзер булулары турында белдерде. Чөнки сайлаучылар ТР Дәүләт Советына, Дәүләт корылышы һәм җирле үзидарә комитетына мөрәҗәгать иткән сорауларның күпчелеге җирле хакимият вәкаләтләренә карый. 
ТР Юстиция министрлыгының Җирле үзидарә органнары белән хокукый мәсьәләләр буенча бәйләнешләрне кору буенча департамент башлыгы урынбасары -  җирле үзиадрә органнары эшчәнлегенә хокукый ярдәм күрсәтү буенча бүлек җитәкчесе Ләлә Мәҗитова муниципаль бердәмлекләрне берләштерү процедурасы турында сөйләде. 
· 26 апрельдә Дәүләт Советында муниципаль дәрәҗәдәге депутатлар – муниципаль Советларның профиль комиссияләре вәкилләре өчен Экология, табигатьтән файдалану һәм аграр мәсьәләләр комитеты «Ачык ишекләр көне» уздырды.

Комитет рәисе Валерий Васильев үз чыгышында билгеләп үткәнчә, җирле үзидарә органнарының экология һәм авыл хуҗалыгы өлкәсендәге вәкаләтләрен тормышка ашыруда проблемалар күп. Чөнки әлеге вәкаләтләрне финанслау күләме җитәрлек түгел. «Шуңа күрә терлек күмү урыннары булсынмы ул, бакча артындагы барлыкка килгән чүп өемеме - алар турында ешрак һәм катырак итеп әйтергә кирәк», - диде рәис. 

Республиканың Авыл хуҗалыгы һәм азык-төлек министры урынбасары Николай Якушкин семинарда катнашучыларга хуҗалык алып баруның кече формаларын үстерүгә, авыл җирлегендә торак һәм башка объектларны төзүгә  дәүләт ярдәмен күрсәтү чаралары турында сөйләде. 
Экология һәм табигый байлыклар министрының беренче урынбасары Ринат Абдуллин үзебезне чолгап алган тирәлекне саклау өлкәсендәге яңа законнар һәм норматив актлар белән таныштырды. Җирле үзидарә органнарының экологик иминлек булдыру өлкәсендәге вәкаләтләре һәм җаваплылыгы турында аңлатмалар бирде. 

· 27 апрельдә Санкт-Петербургта беренче Дәүләт Думасы оешуга 105 ел тулуга багышланган халыкара фәнни-гамәли конференция ачылды. Форумда катнашучылар алдында ТР Дәүләт Советы Рәисе Фәрит Мөхәммәтшин чыгыш ясады.
Конференция Таврический сараеның тарихи бинасында узды. Нәкъ менә биредә 105 ел элек Россия хакимияте закон чыгару органының беренче җыелышы булган. Халыкара форумны БДБ дәүләтләренең Халыкара Ассамблеясе һәм Дәүләт Думасы оештырды. 
Конференцияне Россия Дәүләт Думасы Рәисе Борис Грызлов ачып җибәрде, аннан соң парламент партияләре вәкилләре чыгыш ясады. Чарада Дәүләт Думасы депутатлары һәм РФ Федерация Җыены әгъзалары, халыкара парламент берләшмәләре, фәнни җәмәгатьчелек вәкилләре катнашты.Татарстан Дәүләт Советы Рәисе үз чыгышын татарча “Исәнмесез!” дигән сәламләү сүзе белән башлады. 

“Элгәре Думаның Мөселман фракциясе әгъзалары нәкъ шулай сәламләгән, - дип ачыклык кертте Фәрит Мөхәммәтшин. – Заманында Дәүләт Думасы депутаты булган, Сорбонна университетын тәмамлаган дипломлы юрист, танылган сәясәтче Садри Максуди “Россия империясендә гомуми башлангыч белем бирүне кертү турында”гы закон проектын тикшергәндә “без Россиядә бердәм милләт, бердәм Россия халкы булып яшәдек һәм шулай яшәячәкбез”, дип чыгыш ясаган”. Татарстан парламенты башлыгының сүзләренә караганда, 100 ел үткәч тә, милләтара татулык һәм тынычлыкны саклау актуаль булып кала. Аның фикеренчә, толерантлыкны ныгыту һәм барлык дәрәҗәләрдә этникара ызгыш китереп чыгару омтылышларына каршы тору - барыбызның да уртак бурычы. 

Дәүләт Советы Рәисе юбилей көннәрендә Дәүләт Думасы депутатларын гына түгел, төбәк парламентлары һәм муниципаль берәмлекләрнең вәкиллекле органнары закон чыгаручыларын да тәбрикләргә теләвен билгеләп үтте. “Соңгы елларда Россия парламентаризмы алга таба зур адым ясады”, - диде ул. 
Дәүләт Советы Рәисе бу көннәрдә Россиянең барлык мәктәпләрендә узучы Ачык парламент дәресләрен системалы рәвештә ел саен үткәрергә тәкъдим итте. “Мин әле күптән түгел үзем дә республика районнарының берсендә шундый дәрес үткәрдем һәм мондый эш белән шөгыльләнергә кирәк икәнлегенә инандым, - диде Фәрит Мөхәммәтшин. – Яшьләр хәзер битараф түгел, аларны парламентаризмның нәрсә икәнлеге, хакимиятнең корылышы нинди булуы, сәяси партияләрнең бер-берсеннән нәрсәсе белән аерылып торуы кызыксындыра”. Парламент башлыгы ассызыклап үткәнчә, Татарстанда парламент дәресләрен даими төстә үткәрү тәҗрибәсе инде тиешле сынауны узган һәм педагоглар арасында хуплау тапкан. 

Форумда катнашучылар алдында ясаган чыгышында Фәрит Мөхәммәтшин моннан нәкъ 10 ел элек Татарстан Дәүләт Советы тарафыннан “Җир Хартиясе проекты турында”гы карар кабул ителүен искәртте. Ул чагында Татарстан депутатлары XXI гасырда гадел, тотрыклы һәм тыныч глобаль җәмгыять формалаштыруда төп принциплар һәм кыйммәтләр халыкара декларациясен бертавыштан хуплады. 
Фәрит Мөхәммәтшин Дәүләт Думасының беренче вице-спикеры Олег Морозовка “Җир Хартиясе”нең бүләк басмасын тапшырды. “Безнең барыбыз өчен дә Хартия өстәл китабына әйләнергә тиеш дип саныйм, һәм аны Дәүләт Думасына бүләк итәсем килә”, - диде республика парламенты башлыгы. “Депутатларыбыз, законнар кабул итәр алдыннан, бу документка ешрак күз төшерер дип ышанам”, - диде үз чиратында, Олег Морозов. 

· 28 апрельдә дүртенче чакырылыш ТР Дәүләт Советының унсигезенче утырышы узды (Тулырак «Дәүләт Советы утырышы» бүлегендә).
·   28 апрельдә ике елга сузылган тәнәфестән соң ТР Дәүләт Советы Рәисе Фәрит Мөхәммәтшин "ГАЗ-21 "Волга" ретро автомобильләр клубы президенты булды. 
Республика парламенты башлыгының әлеге машинаны үз итүе күптән билгеле. Шушы ретроклубны төзү идеясе белән дә нәкъ менә ул чыккан иде. 
Ике ел элек Фәрит Мөхәммәтшин үзен "ГАЗ-21 "Волга"клубының президенты вазыйфасыннан азат итүләрен сораган иде. Моны ул эше күп булу белән аңлатты. "Бердәм Россия" партиясенең республикадагы бүлеген, "Татарстан – яңа гасыр" иҗтимагый хәрәкәтен, Татарстан Халыклары ассамблеясен җитәкләү Дәүләт Советы Рәисенә зур йөк булып тора. Аның урынына клуб президенты булып элеккеге ТР Транспорт һәм юл хуҗалыгы министры Геннадий Емельянов калган иде. Хәзер ул Алабуга районы башлыгы вазыйфаларын башкара, шул сәбәпле оешманың эшчәнлегендә катнаша алмый.
"ГАЗ-21 "Волга" клубын Фәрит Мөхәммәтшин кабат җитәкләвенә берәү дә каршы булмады. 
· 29 апрельдә Ватандашлар эшләре буенча координацияләү советы утырышы узды. Аны ТР парламенты рәисе (ул әлеге совет рәисе дә) Фәрит Мөхәммәтшин алып барды. 
Фәрит Мөхәммәтшин сүз башында ук быел узачак барлык зур чараларның бөек шагыйребез Габдулла Тукай исеме белән бәйле булачагын әйтте. Ә зур чараларның берсе – Россия, БДБ илләре һәм чит илләрнең күп кенә шәһәрләрендә узачак милли бәйрәмебез – Сабантуйлары иде.
“Агымдагы елда без ватандашлар белән эшләүне игътибар үзәгендә тотарга, бу мәсьәләләр белән даими рәвештә шөгыльләнергә тиеш”, - дип спикер коллегаларын эшлекле сөйләшүгә кертеп җибәрде. Чит илләрдә һәм Россия төбәкләрендә Сабантуй үткәрүгә кагылышлы мәгълүмат белән ТР Премьер-министр урынбасары Зилә Вәлиева таныштырды. Быел Сабантуй Россиядә – 155 торак пуктта, унике ерак һәм якын чит илдә узар дип көтелә. Вице-премьер сүзләренә караганда, Еропаның берничә ил вәкилләре бәйрәмне бер мәйданчыкта уздырырга җыена. Быел Латвия, Литва һәм Эстония, шулай ук Финляндия һәм Германия татарлары Гомумбалтыйк Сабантуена җыелачак. Кытай Халык Республикасында күп бәйрәмнәр узачак, Төркия һәм Польша татарлары да Сабантуйга әзерләнә. Шулай ук 19 июньдә Чувашиянең Шыгырдан авылында - икенче Бөтенроссия авыл Сабантуе, 2 июльдә Екатеринбургта гомумфедераль Сабантуй булачак. 
Фикер алышу вакытында Бөтендөнья татар конгрессы Башкарма комитеты рәисе Ринат Закиров соңгы елларда Себер һәм Ерак Көнчыгыш төбәкләре вәкилләренең республика хакимияте органнары һәм иҗат коллективлары тарафыннан игътибар җитмәүгә зарлануын билгеләп үтте. Фәрит Мөхәммәтшин сүзләренә караганда, республика министрлыклары һәм иҗат коллективлары вәкилләре конкрет төбәкләргә беркетеләчәк һәм Сабантуй уздыру графигына кертеләчәк. Вакыт бу бәйрәмнең берләштерүче көчкә ия булуын күрсәтте, диде ул.
Утырышта ТР Мәгариф һәм фән министрының беренче урынбасары Данил Мостафин республика вузларына ватандашларыбызны кабул итүне оештыру буенча хисап тоттты. Узган елда аларга бирелгән квоталар саны 349га җиткерелсә дә, 118 кеше генә укырга кергән. Абитуриентларның әзерлек дәрәҗәсе дә мактанырлык түгел. Фәрит Мөхәммәтшин исә абитуриентларны алдан әзерләргә, республика вузларына укырга керергә теләк белдерүчеләрнең санын арттырырга кирәклеген белдерде. Ул вуз укытучыларына якын чит илләргә чыгарга һәм урыннарда талантлы яшьләрне сайлап алырга тәкъдим итте. 
Татарстан парламенты башлыгы шулай ук сәүдә-икътисад өлкәсендә ватандашлар оешмалары белән хезмәттәшлеккә җитди игътибар бирү зарурлыгын билгеләп үтте.
· 30 апрельдә ТР Дәүләт Советы Рәисе Фәрит Мөхәммәтшин Казанның Идел буе районында оештырылган ярминкәдә булды.
       Базарда арзан бәягә авыл хуҗалыгы продукциясенең киң ассортименты тәкъдим ителгән иде. Казанлылар бәрәңгене килограммын – 25, суганны – 30, кыяр һәм помидорны – 80, тавык итен – 65, йомырканы – 30, сыер һәм дуңгыз итен – 180, сарык итен – 200, шикәр комын – 38, карабодайны килограммын – 70, сөтнең литрын 17 сумга сатып алды.
Ярминкәдә шәхси хуҗалыклар һәм “Татплодоовощпром” ЯАҖ, “Татарстан кулланучылар берлеге”, “Полимекс” ҖЧҖ, “Лаеш кошчылык комплексы” ҖЧҖ, “Эдельвейс-М» ЯАҖ кебек предприятиеләр үз тауарларын алып килгән иде. 
Фәрит Мөхәммәтшин сәүдә рәтләре буйлап узды, сатып алучылар һәм сатучылар белән аралашты, сәүдәнең ничек баруы белән кызыксынды.

“Ярминкәдә товарлар күп, сатып алучылар да аз түгел. Шунысы мөһим – Кулланучылар кооперациясе, ТР Авыл хуҗалыгы һәм азык-төлек министрлыгы (алар һәрвакыт бар) кебек махсус оешмалар гына түгел, шәхси һәм ярдәмче хуҗалыклар да барлыкка килде”, - дип белдерде журналистларга ТР Дәүләт Советы Рәисе, базар белән танышканнан соң.

Фәрит Мөхәммәтшин тагын бер мөһим моментны - Казанның авыл хуҗалыгы товар җитештерүчеләреннән сәүдә урыннары өчен түләү таләп итмәвен билгеләп үтте. Аның сүзләренә караганда, сатучылар моның өчен бик тә рәхмәтле. Сәүдә рәтләрендә урын алган орлык, бәрәңге, яшелчә продукциясенә халык арасында сорау зур. Кешеләр ярминкәләр вакытын озайтуны таләп итә. 
	
	    Дәүләт Советы комитетларында 


■  13 апрельдә “Казан ярминкәсе” күргәзмәләр үзәгендә Мәдәният, фән, мәгариф һәм милли мәсьәләләр комитетының “Мәгариф” илкүләм өстенлекле проектын гамәлгә ашыруга күзәтчелек итү буенча комиссия белән берлектә уртак утырышы булды. Анда ТР Мәгариф һәм фән министрлыгының инвалид балаларга дистанцион белем бирү системасын "Мәгариф” илкүләм өстенлекле проектын тормышка ашыру кысаларында ни рәвешле тормышка ашырылуы хакында сөйләштеләр.
ТР Мәгариф һәм фән министры урынбасары Андрей Поминов үз чыгышында белдергәнчә, Татарстанда инвалид балаларга дистанцион белем бирү белән 2006 елдан бирле шөгыльләнәләр. 2009 елдан әлеге юнәлеш “Мәгариф” илкүләм өстенлекле проекты программасына кертелгән. Хәзер бу юнәлешкә акча республика бюджетыннан да, федераль бюджеттан да бүлеп бирелә. 2010-2012 елларда бу максатларга федераль казнадан бөтен Россиягә һәр ел саен 2,5 млрд. сум акча каралган. Татарстан да үз финанс чараларын кулланырга тиеш. Бюджеттан шундый зур суммадагы акчалар каралу гаҗәп түгел, чөнки бер баланың дәрес алу урынын җиһазлау, авыруына карап, берничә меңгә төшә. А.Поминов сүзләренә караганда, күзләре белән проблемалар булган укучылар өчен Брайль язуында чыгара торган принтер 200 мең сум тора. Балаларны укыту һәм укытучыларга эш хакы түләү өчен зур суммалар таләп ителми. 

2012 елга бөтен Россия буенча инвалид балаларны дистанцион укыту күрсәткечен 90 процентка җиткерү бурычы куела. Татарстанда хәзер бу күрсәткеч 75 процент тәшкил итә. 
2010 елның 1 сентябренә алынган мәгълүматларга караганда, Татарстанда өйдә белем алучы 1252 укучы исәпләнә. Шуларның 862сенең дистанцион белем алу мөмкинлеге бар. 308 бала инде мондый юл белән белем эсти. 1 сентябрьгә кадәр махсус компьютер җиһазлары тагын 250 укучыга куелырга тиеш. Аларга белем бирү белән шөгыльләнү өчен республиканың дистанцион белем бирү үзәгендә 350 укытучы әзерләнгән. А.Поминов хәбәр иткәнчә, Татарстанда әлеге системаны төзү һәм эшләтү өчен барлыгы 260 млн. сум акча салынган. 

Шуны да билгеләп үтәргә кирәк: республикада дистанцион белем бирү тулысынча мәктәп программасын алмаштырмый. Заманча технологияләрне үзләштерүче укучылар өйдә мәктәптән килгән укытучылардан да дәрес ала. Ә дистанцион белем бирү аларның фикерләвен, дөньяга карашын киңәйтү өчен алып барыла, дип аңлатты министр урынбасары. 

ТР Мәгариф һәм фән министрлыгының алдагы планнарында – инвалид балаларга дистанцион белем бирү өчен, төбәкнең үзенчәлекләрен исәпкә алган үз контентын булдыру. Әлеге юнәлеш белән бәйле проблемаларга килгәндә, балаларга белем алу чорында бирелгән компьютер техникасы, алар мәктәпне тәмамлагач, кире алынырга тиеш. Кайбер балаларның югары уку йортында белем алырга теләге булу әле тиешенчә өйрәнелмәгән. 

Депутатлар Туфан Миңнуллин, Артем Прокофьев дистанцион белем алган укучыларны һөнәргә өйрәтү, эшкә урнаштыру мәсьәләсе белән кызыксынды. Андрей Поминов сүзләренчә, бу – аерым тема. Россия буенча да, Татарстан буенча да мондый программа юк. Ул шул ук вакытта бу өлкәдә ТИСБИның тәҗрибәсе булуын билгеләп үтте. 

Комитет рәисе Разил Вәлиев билгеләп үткәнчә, инвалид балаларның белем алуга булган хокукын тормышка ашыру - республика җитәкчелегенең өстенлекле юнәлешләреннән берсе. “Без бөтен балаларга, шул исәптән мәктәпкә йөри алмый торганнарга да сыйфатлы белем алырга шартлар тудырырга тиеш. Бу нисбәттән, дистанцион белем бирүне оештыру өчен, компьютер технологияләре ярдәмгә килә”, - диде ул. 
Бу нисбәттән комитет кабул иткән карарда республика хөкүмәтенә инвалид балаларга дистанцион белем бирү системасын "Мәгариф” илкүләм өстенлекле проекты кысаларында тормышка ашыру өчен ТР бюджетыннан үз вакытында акча бүлеп бирү, инвалид балаларга компьютер җиһазларын соңыннан үзләрендә калдыру мөмкинлеген тудыру өчен чараларны тормышка ашыру тәкъдим ителә. Мәгариф министрлыгына педагогик кадрлар әзерләүне тәэмин итү һәм башка чараларны тормышка ашыру йөкләнә. 
Мәдәният, фән, мәгариф һәм милли мәсьәләләр комитеты депутатлары “Россия Федерациясе халыклары телләре турында” РФ Законының 10 статьясына һәм “Мәгариф турында” РФ Законының 6 статьясына үзгәрешләр кертү хакында” (Россия Федерациясе халыклары телләрен өйрәнүнең мәҗбүрилеге өлешендә) федераль закон проектын хупламады. Комитет рәисе Разил Вәлиев бу закон проектын провакацион дип белдерде. Әлеге закон проектының РФ Дәүләт Думасы депутатлары В.Жириновский, И.Лебедев, С.Иванов, М.Рохмистров тарафыннан кертелүен әйтергә кирәк. 

Сүз уңаеннан шуны әйтергә кирәк: ЛДПР депутатлары милли мәгарифнең үсешенә йогынты ясаучы “Мәгариф турында” Федераль Законга һәм “Россия Федерациясе халыклары телләре турында” Федераль Законның 9 статьясына үзгәрешләр кертү хакында” федераль закон проектына да каршы тавыш биргән. 

Разил Вәлиев әйтүенчә, “Россия Федерациясе халыклары телләре турында” РФ Законының 10 статьясына һәм “Мәгариф турында” РФ Законының 6 статьясына үзгәрешләр кертү хакында” закон проекты барлык милли республикаларга кагыла. Әлеге закон проекты РФ халыклары телләрен үз туган теле булган кеше генә өйрәнергә тиеш дип карый. Р.Вәлиев аңлатып үткәнчә, РФ Конституциясе милли республикаларның үз дәүләт телләрен билгеләргә мөмкинлек бирә. “Мәгариф турында” законында туган телләрне өйрәнү РФ субъектлары законнары тарафыннан көйләнә. Димәк, бу безнең республиканың хокукы һәм без аннан файдаландык та. “Мәгариф турында” ТР Законында татар һәм рус телләре, Татарстанның дәүләт телләре буларак, бертигез күләмдә укытыла”, - диде ул. 

Утырышта шулай ук башка мәсьәләләр дә каралды. 
■ 18 апрельдә Законлылык һәм хокук тәртибе комитеты чираттагы утырышын уздырды. Көн тәртибенә чыгарылган мәсьәләләрнең берсе Татарстан Республикасында хокук бозуларны кисәтү өлкәсендәге мөнәсәбәтләрне җайга салучы республика законнарын тормышка ашыруның барышы белән бәйле иде. Әлеге мәсьәлә буенча комитет рәисе урынбасары Рафил Ногманов хисап тотты. 

Аерым алганда, “Татарстан Республикасында җәмәгать тәртибен тәэмин итүдә гражданнарның катнашуы турында” ТР Законы белән, ирекле халык дружиналарын оештыру, аларның массакүләм һәм спорт чараларын уздырган вакытта җәмәгать тәртибен тәэмин итүдә катнашуы регламентлана. Хәзерге вакытта республикада мондый 2044 отряд бар, алар 18662 кешене берләштерә. 2010 елда дружиначылар көче белән 2508 җинаять ачылган һәм 15361 кеше административ җаваплылыкка тартылган. 
Шулай ук хокук бозуларны кисәтү өлкәсендәге мөнәсәбәтләрне җайга салучы республика законнарыннан “Татарстан Республикасында балалар сәламәтлегенә, аларның физик, интеллектуаль, психик, рухи һәм әхлакый үсешенә зыян салуны кисәтү буенча чаралар турында”, “ТР территориясендә составында 15 процент этил спирты булган алкоголь продукциясен ваклап сату вакытын чикләүне билгеләү турында” һәм башкаларны атап була. 

“Балигъ булмаганнарның җәмәгать тәрбиячеләре турында” Закон белән балигъ булмаганнарның җәмәгать тәрбиячеләре институты гамәлгә куелган. Әлеге закон гамәлгә кертелү белән, республикада балигъ булмаганнар белән эшләү өчен 5570 кешенең кандидатурасы карап тикшерелгән. Р.Ногманов сүзләренә караганда, балигъ булмаганнарны тәрбияләүдә муниципаль берәмлекләрнең вәкиллекле органнары депутатлары зур өлеш кертә. Аларның саны бүгенге көндә 243 кешегә җитә. 
2010 елда җәмәгать тәрбиячеләре карамагында булган 792 яшүсмер, тәртибен яхшыртып, исәптән төшерелгән. Шул ук вакытта кайбер районнарда төзәлмәгән балаларның бөтенләй булмавын билгеләп үтәргә кирәк. 
Комитет утырышында катнашучылар, әлеге мәсьәлә турында фикер алышып, муниципаль берәмлекләр башлыкларына хокук бозуларны кисәтү буенча эшне дәвам итәргә, җәмәгать тәртибен урнаштыруда катнашучыларны бүләкләүнең төрле формаларын кулланырга, шул исәптән, РФ һәм ТРның дәүләт бүләкләренә, “Хокук тәртибен ныгытудагы хезмәтләре өчен” махсус күкрәк билгесенә күрсәтергә тәкъдим итте. 
■ 19 апрельдә Бюджет, салымнар һәм финанслар комитеты утырышында катнашкан депутатлар “Татарстан Республикасы территориясендә патент нигезендә аерым эшкуарларның гадиләштерелгән салым салу системасыннан файдалану мөмкинлеге турында” ТР Законы кушымтасының 38 һәм 62 пунктларына карата ТР Прокурорыннан кергән протестны карады һәм аның белән килеште. 
Эш шунда: 2008 елның 3 октябрендә кабул ителгән әлеге закон кушымтасының 38 һәм 62 пунктлары нигезендә, автотранспортта һәм җәмәгать туклануы системасында хезмәтләр күрсәтү өлкәсендә патент нигезендә аерым эшкуарларның гадиләштерелгән салым салу системасыннан файдалану мөмкинлеге тудырыла. Шулай ук алардан керергә мөмкин булган керемнең якынча күләме билгеләнә. 
Мондый дифференциация РФ Салым кодексының 346.29 статьясы нигезендә ясала иде. Әлеге статьяның 3 пункты буенча бердәм салым суммасы, эшмәкәрлек эшчәнлеге төренә бәйле рәвештә, эшмәкәрлекнең билгеле бер төрен характерлаучы физик күрсәткечләрне һәм бер айга алына торган керемне исәпкә алып, исәпләп чыгарыла. 
РФ Югары судының 2010 елның 2 нче июнендәге билгеләмәсе буенча, патент нигезендә салым салу белән бәйле хокукый мөнәсәбәтләргә карата 346.29 статья нигезнамәләре кулланылмый. Суд карары нигезендә, патент нигезендә салым салганда РФ Салым кодексының 346.25.1 статьясы нормасы кулланылырга тиеш. Ә бу статья мондый дифференциацияне күз алдында тотмый. Чөнки аерым эшчәнлек төрләре буенча якынча керем күләмен билгеләү РФ Салым кодексына каршы килә. 
ТР Прокуроры “Татарстан Республикасы территориясендә патент нигезендә аерым эшкуарларның гадиләштерелгән салым салу системасыннан файдалану мөмкинлеге турында” ТР Законы кушымтасының 38 һәм 62 пунктларын гамәлдәге законнарга туры китерүне таләп итә. Депутатлар, протест белән килешеп, законга үзгәрешләр кертү максатыннан, ТР Министрлар Кабинетына яңа закон проекты эшләп кертергә тәкъдим итте. 
ТР Прокуроры протестына кагылышлы мәсьәлә Дәүләт Советы утырышының көн тәртибенә кертергә тәкъдим ителде. 

Комитет әгъзалары шулай ук федераль закон проектларын карады һәм хуплады. 
■ 20 апрельдә Дәүләт корылышы һәм җирле үзидарә комитеты утырышында депутатлар "Аерым муниципаль берәмлекләрнең территорияләре чикләрен үзгәртү турында һәм "Чүпрәле муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" закон проектын карап тикшерде. Закон проекты буенча Чүпрәле районы башлыгы Тимур Ногманов чыгыш ясады.
Эш шунда: хәзерге вакытта Чүпрәле районында авыл хуҗалыгы тармагында “Яңа авыл” инвестиция проекты тормышка ашырыла башлады. Әлеге проектны февраль аенда ТР Президенты Рөстәм Миңнехановка тәкъдим иттеләр. 
Авылларны комплекслы үстерү буенча яңа проектны Самараның “Агропаркменеджмент” идарәче компаниясе гамәлгә кертергә алынган. Агрокомплекс составында терлекчелек һәм игенчелек продукциясе җитештерү буенча 140 заманча мини-ферма, ит эшкәртү заводы, сөт һәм катнаш азык заводы, шулай ук уңайлы, җиһазланган 100 йорт, медицина учреждениеләре, мәктәп, балалар бакчасы, спорт һәм сәүдә-күңел ачу корылмалары кебек инфраструктурасы булырга тиеш. 
Тимур Ногманов билгеләп үткәнчә, әлеге проектны тормышка ашыру максатыннан, тиз арада районның Иске Чүпрәле авыл җирлеге составына керүче 47,3 гектар җир кишәрлеген районның Алешкин-Саплык авыл җирлеге чикләренә кертергә кирәк. 
Дәүләт корылышы һәм җирле үзидарә комитеты әгъзалары әлеге закон проектын хуплады һәм ТР Дәүләт Советының чираттагы утырышы көн тәртибенә кертергә тәкъдим итте. Комитет рәисе Валентина Липужина хәбәр иткәнчә, бу закон проектын сессиядә беренче-өченче укылышта кабул итәргә тәкъдим ителә. 
■ 20 апрельдә Икътисад, инвестицияләр һәм эшкуарлык комитетының күчмә утырышы узды. Көн тәртибенә кертелгән төп мәсьәлә “Инновацион эшчәнлек турында”гы республика законын гамәлгә ашыруның барышы белән бәйле иде.
Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, әле күп вакыт узмаса да, законны гамәлгә ашыруның сизелерлек нәтиҗәләре бар. “Бүгенге көндә машина төзелеше тармагын яңадан җиһазландыруга 6 миллиард сумга якын акча сарыф ителде, республика сәнәгатендәге инновацион күрсәткечләр сизелерлек яхшырды, якындагы 2-3 елда без машина төзелешендә инновацион продукция өлешен 16-18 процентка кадәр күтәрергә телибез”, - диде депутатларга ТР Сәнәгать һәм сәүдә министрлыгының машина төзелеше комплексы бүлеге башлыгы Алексей Тайбинский.
Депутатлар билгеләнгән планнарның чынбарлыкка туры килүенә машина төзелеше тармагы производстволарының берсендә бәя бирде. Комитет әгъзалары парашютлы коткару системалары һәм җиңел очу аппаратлары, шул исәптән махсуслаштырылган авыл хуҗалыгы очкычлары эшләү һәм җитештерү белән шөгыльләнә торган “МВЕН” фирмасы цехларында булды. 
“Республикага иллегә якын шундый очкыч кирәк. Әлбәттә, Россия базарына, аеруча Россиянең көньягына һәм экспортка йөз тоту зарур. Шунлыктан продукция иң элек дөнья стандартларына җавап бирергә тиеш”, - диде комитет рәисе Марат Галиев. 
МВЕН фирмасы – “КНИАТ” ачык акционерлык җәмгыятенең инновацион-технология үзәге (депутатлар күчмә утырыш кысаларында аның эшчәнлеге белән дә танышты) партнерларыннан берсе. Комитет әгъзалары “КНИАТ” ширкәтенең Инновацион-технология үзәге технопаркы бүлекчәләрендә җитештерелә торган продукция үрнәкләре урын алган күргәзмәдә булды. 

“Татарстан кайчандыр Россия машина төзелешенең куәтле үзәге иде, күп нәрсәне югалттык, нәрсәдер юкка чыгу алдында”, - диде Марат Галиев. 
Депутатлар озак вакытка исәпләнгән проектларны бергәләп гамәлгә ашыру өчен стратегик партнер җәлеп итүдә “КНИАТ” ширкәтенә ярдәм күрсәтергә вәгъдә итте. Шулай ук комитет карарында “КНИАТ” ширкәтен Сәнәгать технологияләре технопаркы итеп үзгәртергә тәкъдим ителә. 
Комитет утырышында “Татарстан Республикасы гражданнарының торакка булган хокукларын яклауны тәэмин итү турында” һәм җирле үзидарә органнарына торак-коммуналь хуҗалык өлкәсендә дәүләт вәкаләтләре бирү турында Татарстан законына үзгәрешләр кертү хакындагы закон проектлары каралды. 

Икенче закон проекты торак-коммуналь хуҗалык өлкәсендә җирле үзидарә органнарының вәкаләтләрен киңәйтә. 
Моннан тыш, депутатлар “Татарстан Республикасының дәүләт-шәхси партнерлыгында катнашуы турында” закон проектын карады. Ул дәүләт-шәхси партнерлыгы буенча даими эшләүче орган булдыруны күздә тота. 
Депутатлар комитет утырышында каралган барлык закон проектларын да беренче укылышта карау өчен Дәүләт Советының 28 апрельдә узачак утырышы көн тәртибенә кертергә тәкъдим итте. 
■ 20 апрельдә Социаль сәясәт комитеты Казанның 4 нче махсус (коррекцион) гомумбелем бирүче мәктәп-интернатында күчмә утырыш уздырды. Анда депутатлар мондый типтагы уку йортларында тәрбияләнүчеләр өчен белем алу, тәрбия бирү, дәвалау, җәмгыятькә җайлашу буенча шартлар тудыру нисбәтеннән эшләнгән законнарның үтәлешен тикшерде. 
Әлеге махсус мәктәптә Казаннан гына түгел, бөтен республикадан балалар тәрбияләнә. Монда терәк-хәрәкәт аппараты кимчелекле булган балаларны педагогик, психологик, медицина һәм социаль яктан тернәкләндерү белән шөгыльләнәләр. 
Комитет әгъзалары мәктәп-интернатта балаларның  ишетү, күрү, сиземләвен яхшырту өчен булдырылган бүлмәләрне, массаж, дәвалау физкультурасы, парафин һәм электр белән дәвалау, логопедия кабинетларын, бассейнны карады. 
Күчмә утырышның пленар өлешендә ТР Мәгариф һәм фән министры урынбасары Айрат Зиннуров чыгыш ясап, республикада махсус (коррекцион) белем бирү системасының тотрыклы эшләп килүен билгеләп үтте. Быел 51 уку йортында ишетүдә, күрүдә, сөйләмендә, терәк-хәрәкәт аппаратында кимчелекләр һәм акылга зәгыйфь булган 5664 бала белем ала. Җиде меңләп бала, сәламәтлеккә туймаса да, үзләре яшәгән урыннарда гадәти мәктәпләрдә укый. Укытучылар өйләренә килеп укыта торган укучылар саны 1710га җитә. 
Татарстанда өйдә белем алучы укучыларның 308е дистанцион технологияләр ярдәмендә белем ала.  Аларга белем бирү белән шөгыльләнү өчен республиканың дистанцион белем бирү үзәгендә 450 укытучы әзерләнгән. Татарстанда әлеге системасы төзү һәм эшләтү өчен барлыгы 287 млн. сум акча салынган.  

Казанның 4 нче махсус (коррекцион) гомумбелем бирүче мәктәп-интернаты директоры Люция Саматова чыгышыннан аңлашылганча, соңгы елларда республика хакимияте ярдәме белән җиһазлар яңартылган. Бу нәтиҗәдә терәк-хәрәкәт аппаратында кимчелекләр булган балаларның сәламәтлегендә уңай үзгәрешләргә китергән. 2004 елда мәктәпкә нык авыру булган 37 бала килгән булган. Дәвалау һәм коррекцион-үсеш белән бәйле алып барылган эш аркасында, балалар мөстәкыйль рәвештә хәрәкәтләнә башлаган. Әмма биредә дә хәл ителәсе проблемалар җитәрлек: лифтлар юк, түбәдән су ага, бинаның алгы ягын ремонтларга кирәк.

КДМУның спорт медицинасы һәм тернәкләндерү кафедрасы доценты Лариса Выговская тырышлыгы белән, интернат-мәктәптә һәр бала өчен аерым тернәкләндерү программалары эшләнгән. Ул әлеге интернат-мәктәптә эшләүче инструкторлар һәм массаж ясаучыларның хезмәт хакы түбән булуга борчылуын белдерде. Алар хәзерге вакытта 3 мең сум хезмәт хакы ала. Лариса Выговская сүзләренә караганда, материаль-техник базаны да яңартырга кирәк, балалар өчен заманча тернәкләндерү чаралары таләп ителә. 

Комитет әгъзалары фикер алышу вакытында мәктәпкәчә яшьтәге балаларда соңгы елларда төрле тайпылышларның арта баруын билгеләп үтте. Депутат Рөстәм Бакиров фикеренчә, бу зур проблема булып тора һәм җәмгыятьнең мораль һәм физик яктан зәгыйфьләнүен күрсәтә. Билгеле булганча, тайпылышлар әти-әниләре никотин, исерткечләр һәм наркотиклар кулланган балаларда очрый.  
Кайчандыр шушы интернат-мәктәптә тәрбияләнгән депутат Рифат Ганибаев белдергәнчә, мөмкинлекләре физик яктан чикләнгән балаларны җәмгыятькә яраклаштыру кече яшьтән үк башланырга тиеш. Аның фикеренчә, бала гадәти мәктәптә белем һәм тәрбия алырлык булмаса гына, аны коррекцион мәктәпкә бирергә кирәк. 

Беренче мәсьәләне карауны тәмамлагач, комитет әгъзалары Дәүләт Советына кайтты һәм утырышны дәвам итте. Анда Татарстанның  Бала хокуклары буенча вәкаләтле вәкиле Гүзәл Удачинаның махсус доклады тыңланды (Гүзәл Удачина билгеләп үткәнчә, әлеге докладта балалар белән вәзгыять тулы күрсәтелгән дип бәяләп булмый, чөнки бу институт 2010 елда гына оешты).
Узган елның июль аеннан декабрь аена кадәр Бала хокуклары буенча вәкаләтле вәкил адресына - 233, шул исәптән 119 – язма, 114 телдән белдерелгән мөрәҗәгать кергән. 
Алар, нигездә, балаларның торакка, тормышка һәм сәламәтлеккә, белем алуга булган хокукларына кагылышлы. Иң күп дәгъвалар балаларның торакка һәм милеккә булган хокукларын яклауга нисбәтле. Һәр дүртенче мөрәҗәгать бу өлкәгә карый. Ата-аналары аерылышканнан һәм милек хуҗасы үзгәргәннән соң, балигъ булмаганнарның урамда калуы гадәти күренешкә әйләнеп бара. Мөрәҗәгатьләрнең һәр икенчесе торак шартларын яхшырту, торак алуга чиратны тизләтү мәсьәләләре белән бәйле. 
Алимент түләмәүчеләр өстеннән язылган шикаятьләр дә, ана капиталын алу белән бәйле сораулар да Бала хокуклары буенча вәкаләтле вәкилгә килә. Шулай ук опека һәм попечительлек, балаларга начар мөнәсәбәттә булу, юридик ярдәм күрсәтү мәсьәләләре дә күтәрелә. 
Мөрәҗәгатьләрне карагач, 19 дәгъва буенча хокуклар торгызылган, 2002 мөрәҗәгать буенча балаларның хокукларын яклау алымнары һәм чаралары турында мәгълүмат бирелгән, 11 дәгъваны караудан баш тартылган. 

2011 елда Татарстанда ятим балаларны торак белән тәэмин итү өчен, республика бюджетында 106 600, 0 мең сум акча каралган. Бу 126 кешене торак белән тәэмин итәргә мөмкинлек бирәчәк. 2008-2010 елларда Татарстанда нибары 254 балага торак бирелгән. 
Гүзәл Удачина әйтүенчә, торакка мохтаҗ булган балаларның саны республикада бер меңнән артып китә. Аларны йорт-җир белән тәэмин итәр өчен, барлыгы 948 330,8 мең сум акча таләп ителә. “Бу Татарстан бюджетына зур йөк булып ята. Бу йөкнең бер өлешен җирле үзидарә органнары үз җилкәсенә алырга тиеш”, - дип белдерде Гүзәл Удачина. 
Инвалид балаларны торак белән тәэмин итү мәсьәләсе дә кискен тора, дип саный Балалар хокуклары буенча вәкил. 2011 елның 1 нче гыйнварена алынган мәгълүматларга караганда, республика буенча җыелма исемлектә 6669 кеше исәпләнә. Аларның 1220се – балачактан инвалидлар һәм балалары инвалид булган гаиләләр. 2006-2010 елларда инвалид балалары булган 32 гаилә тораклы булу бәхетенә ирешкән. 
■ 20 апрельдә Экология, табигатьтән файдалану һәм аграр мәсьәләләр комитеты белән парламентның «2008-2012 елларга ТРның авыл хуҗалыгын үстерү» дип аталган максатчан программасын тормышка ашыруга күзәтчелек итүче комиссиясе утырышы узды.  
Депутатлар, Төзелеш, архитектура һәм торак-коммуналь хуҗалык министрлыгының каты көнкүреш калдыкларын җыю, сортларга бүлү, яңадан эшкәртү һәм утильләштерү системасының нәтиҗәлелеген арттыру буенча чаралар турындагы мәгълүматын тыңлаганнан соң, бу өлкәдәге технологияләрнең түбән дәрәҗәдә булуын билгеләп үтте. Шулай ук муниципаль башкарма хакимият органнарының, чүп-чар һәм калдыклар белән көрәшне нәтиҗәлерәк итү өчен, заманча техникага күчәргә теләмәве дә сизелә.

 Яшел Үзән муниципаль районы башкарма комитеты тарафыннан 2007-2015 елларга  Татарстан Республикасы Экология куркынычсызлыгы концепиясен тормышка ашыруга багышланган доклад комитет әгъзаларында төрле фикерләр уятты. Бу төбәккә табигатьне саклау белән бәйле бурычларны үтәү өчен республика бюджетыннан 150 млн. сум тирәсе акча бүлеп бирелүгә карамастан, нәтиҗәләр бик үк канәгать калырлык түгел. Район хакимиятенең әлеге проблеманы хәл итүгә карашы ук тәнкыйтькә тотылды. Ягъни муниципаль районның аңлаешлы экология программасы, конкрет чаралар планы юк. Шулай ук бу төбәк тарафыннан атмосфера һавасы һәм су ресурсларын монитринглау системасын булдыру тәкъдиме кабул ителмәгән. Нәтиҗәдә хакимиятнең һавага һәм Иделгә зыянлы калдыклар чыгаручы чыганаклар турындагы мәгълүматы да юк.

Комитет шулай ук икенче укылышка “Халыкны һәм территорияләрне гадәттән тыш хәлләрдән саклау турында” ТР Законына үзгәрешләр кертү хакында”, “Татарстан Республикасы Экология кодексына үзгәрешләр кертү турында” закон проектларын әзерләде, федераль закон проектларын хуплады.  
	
	              Дәүләт Советы утырышы 


●  28 апрельдә дүртенче чакырылыш ТР Дәүләт Советының унсигезенче утырышы ачылды. 
Президиум халык ышанычлылары хозурына 38 мәсьәлә тәкъдим итте. Шуның унтугызы - Татарстан Республикасы законнары проектлары (берсе - өченче, тугызы - икенче, җидесе беренче укылышта карала); тугызы - федераль закон проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре. 

Утырышка шулай ук ТР Министрлар Кабинеты тарафыннан “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында”, “Гражданнарның торакка булган хокукларын яклауны тәэмин итү турында”, "Татарстан Республикасының Административ хокук бозулар турында кодексына үзгәрешләр кертү хакында" закон проектлары чыгарыла. Әлеге закон проектлары ТР Дәүләт Советының башка хакимият органнары белән торак-коммуналь хуҗалык өлкәсендәге проблемаларны хәл итү буенча алып барган эшчәнлегенең нәтиҗәсе булып тора. 
Сессиядә, ТР Юстиция министрлыгында теркәлгән, әмма парламентка узмаган партия вәкилләре дә катнашты. Республикада мондый партияләр бишәү: «Правое дело», «Яблоко», «Справедливая Россия», «Патриоты России» һәм ЛДПР. 
Парламент комитетлары рәисләре Валентина Липужина, Шакир Яһудин, Морат Гаделшин һәм Светлана Захарова көн тәртибенә өстәмә сораулар кертү тәкъдиме белән чыктылар. КПРФ фракциясе лидеры Хафиз Миргалимов дүрт депутат мөрәҗәгате, Рафаил Нуретдинов бер мөрәҗәгате булуын игълан итте. 
Депутат Туфан Миннуллин авыл хуҗалыгында чәчүлекләрне радиация юлы белән эшкәртү хакында мәгълүмат бирүләрен сорады. Аңа җавабында Авыл хуҗалыгы һәм азык-төлек министры Марат Әхмәтов орлыкларны мондый ысул белән эшкәртү тәҗрибәсенең туктатылуын белдерде. “Шулай икән, бу турыда халыкка тиешле мәгълүмат биреп, мәсьәләгә нокта куярга кирәк” – диде Дәүләт Советы Рәисе Фәрит Мөхәммәтшин. 


Шул рәвешле, утырышның көн тәртибе 47 мәсьәлә кертеп расланды: 

    1. Татарстан Республикасы җәмәгать судьяларын сайлау турында.
    2. З.Р. Вәлиеваны Татарстан Республикасы Премьер-министры урынбасары итеп билгеләп кую турында Татарстан Республикасы Президенты тәкъдимен килештерү хакында. 

3. "Татарстан Республикасында балигъ булмаганнар эшләре һәм аларның хокукларын яклау комиссияләре турында" 2208-4 номерлы Татарстан Республикасы законы проекты хакында (III укылыш). 

4. "Татарстан Республикасының аерым закон актларына үзгәрешләр кертү турында" 1236-4 номерлы Татарстан Республикасы законы проекты хакында (II укылыш). 

5. "Татарстан Республикасы Алабуга районы һәм Алабуга шәһәре буенча Татарстан Республикасы җәмәгать судьяларының суд участоклары чикләре турында" 2231-4 номерлы Татарстан Республикасы законы проекты хакында (II укылыш). 

6. "Татарстан Республикасы Менделеевск районы буенча Татарстан Республикасы җәмәгать судьяларының суд участоклары чикләре турында" 2232-4 номерлы Татарстан Республикасы законы проекты хакында (II укылыш). 

7. "Казан шәһәре буенча Татарстан Республикасы җәмәгать судьяларының суд участоклары чикләре турында" 2229-4 номерлы Татарстан Республикасы законы проекты хакында. 

8. "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" 2230-4 номерлы Татарстан Республикасы законы проекты хакында. 

9. "Халыкны һәм территорияләрне гадәттән тыш хәлләрдән яклау турында" Татарстан Республикасы Законына үзгәрешләр кертү хакында" 2218-4 номерлы Татарстан Республикасы законы проекты турында (II укылыш). 

10. "Татарстан Республикасы Экология кодексына үзгәрешләр кертү турында" 5214-4 номерлы Татарстан Республикасы законы проекты хакында (II укылыш). 
11. "Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында" Татарстан Республикасы Законына үзгәрешләр кертү хакында" 6213-4 номерлы Татарстан Республикасы законы проекты турында (II укылыш). 

12. "Физик культура һәм спорт турында" Татарстан Республикасы Законына үзгәрешләр кертү хакында" 6220-4 номерлы Татарстан Республикасы законы проекты турында (II укылыш). 

13. "Хезмәт ветераны" исемен бирү тәртибе һәм шартлары турында" 6233-4 номерлы Татарстан Республикасы законы проекты хакында (II укылыш). 

14. "Татарстан Республикасында гражданнарның медицина иминләштерүе өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" 6237-4 номерлы Татарстан Республикасы законы проекты хакында (II укылыш). 

15. "Мәгариф турында" Татарстан Республикасы Законына үзгәрешләр кертү хакында" 7227-4 номерлы Татарстан Республикасы законы проекты турында (II укылыш). 

16. "Аерым муниципаль берәмлекләрнең территорияләре чикләрен үзгәртү һәм "Чүпрәле муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1241-4 номерлы Татарстан Республикасы законы проекты турында (I укылыш). 

17. "Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" 2242-4 номерлы Татарстан Республикасы законы проекты турында (I укылыш). 

18. "Янгын куркынычсызлыгы турында" Татарстан Республикасы Законына үзгәрешләр кертү хакында" 2244-4 номерлы Татарстан Республикасы законы проекты турында (I укылыш). 

19. "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты хакында (I укылыш). 

20. "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасының дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты турында (I укылыш). 

21. "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты турында (I укылыш). 

22. "Дәүләти-хосусый партнерлыкта Татарстан Республикасының катнашуы турында" 4243-4 номерлы Татарстан Республикасы законы проекты хакында (I укылыш). 

23. "Оешмалар мөлкәтенә салым турында" Татарстан Республикасы Законының 3 статьясына үзгәрешләр кертү хакында" 3252-4 номерлы Татарстан Республикасы законы проекты турында (I укылыш). 

24. "Салым түләүчеләрнең аерым категорияләре өчен оешмалар табышына салым буенча салым ставкасын билгеләү турында" Татарстан Республикасы Законының 1 статьясына үзгәреш кертү хакында" 3253-4 номерлы Татарстан Республикасы законы проекты турында (I укылыш). 

25. "Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законына үзгәрешләр кертү хакында" 3251-4 номерлы Татарстан Республикасы законы проекты турында (I укылыш). 

26. Татарстан Республикасы Түбән Кама районы территориясендә торак пункт – Борок Кордоны авылы төзелү турында. 

27. Татарстан Республикасы Түбән Кама районы территориясендә торак пункт – Минкә Хуторы авылы төзелү турында. 

28. Татарстан Республикасы Түбән Кама районы территориясендә торак пункт – Кызыл Юл авылы төзелү турында. 

29. I төркем инвалид булган Татарстан Республикасы Дәүләт Советы депутатларының үз вәкаләтләрен гамәлгә ашыру өчен өстәмә шартлар турында. 

30. Татарстан Республикасы Дәүләт Советының Законлылык һәм хокук тәртибе комитетының 2009 елның мартыннан 2011 елның апреленә кадәр чордагы эшчәнлеге турында хисабы. 

31. "Татарстан Республикасында халыкны адреслы социаль яклау турында" 2004 елның 8 декабрендәге 63-ТРЗ номерлы Татарстан Республикасы Законының 6 статьясындагы беренче абзацының, 7 статьясындагы беренче абзацының конституциячеллеген тикшерү хакындагы гарызнамә белән Россия Федерациясе Конституция Судына мөрәҗәгать турында. 
32. "Юл хәрәкәте кагыйдәләре турында" 1993 елның 23 октябрендәге 1090 номерлы Россия Федерациясе Хөкүмәте карарына җиңел автомобильләр һәм рөхсәт ителгән максималь авырлыгы 3,5 тоннадан артмаган йөк автомобильләре өчен торак пунктлардан читтә тизлекнең иң югары чиген сәгатенә 110 – 120 километр итеп билгеләү өлешендә үзгәрешләр кертү мәсьәләсен карау хакында Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате турында. 

33. "Татарстан Республикасы территориясендә патент нигезендә салым салуның гадиләштерелгән системасын индивидуаль эшкуарлар тарафыннан куллану мөмкинлеге турында" 2008 елның 3 октябрендәге 81-ТРЗ номерлы Татарстан Республикасы Законына кушымтаның 38 һәм 62 пунктларына Татарстан Республикасы Прокуроры протесты хакында. 

34. "Административ хокук бозулар турында Россия Федерациясе кодексының 7.6 һәм 8.14 статьяларына үзгәрешләр кертү хакында" 507386-5 номерлы федераль закон проекты турында (су объектын үз белдеге белән биләгән яисә билгеләнгән шартларны бозып файдаланган өчен һәм судан файдалану кагыйдәләрен бозган өчен җаваплылыкны көчәйтү өлешендә). 

35. "Административ хокук бозулар турында Россия Федерациясе кодексының 14.13 статьясына үзгәреш кертү хакында" 514902-5 номерлы федераль закон проекты турында (кредит яисә башка финанс оешмасының арбитраж идарәчесе яисә вакытлы администрация җитәкчесе бөлгенлек (банкротлык) турында законнарда билгеләнгән бурычларны үтәмәгән өчен җәзаны көчәйтү өлешендә). 

36. "Россия Федерациясе эчке эшләр органнары хезмәткәрләренә социаль гарантияләр һәм Россия Федерациясенең кайбер закон актларына үзгәрешләр кертү турында" 518723-5 номерлы федераль закон проекты хакында. 

37. Россия Федерациясе территориясендә тикшерелергә тиешле наркотик, психотроп һәм көчле тәэсир итүче матдәләр исемлегенә синтетик каннабиноидлы азык-төлек булмаган өстәлмәләрне һәм катнашмаларны кертү турында Россия Федерациясе Сәламәтлек саклау һәм социаль үсеш министры Т.А. Голиковага Пенза өлкәсе Закон чыгару Собраниесе депутатлары мөрәҗәгате хакында. 

38. "Россия Федерациясе Салым кодексының икенче өлешендәге 342 статьясына үзгәрешләр кертү турында" 484128-5 номерлы федераль закон проекты турында. 

39. "Россия Федерациясе Салым кодексының беренче өлешендәге 18 статьясына, икенче өлешенә, Россия Федерациясенең кайбер закон актларына үзгәрешләр кертү турында һәм Россия Федерациясенең кайбер закон актларының (закон актлары нигезләмәләренең) үз көчләрен югалтуын тану турында" 499566-5 номерлы федераль закон проекты хакында (махсус салым режимнары системасын камилләштерү турында). 

40. "Балаларны аларның сәламәтлегенә һәм үсешенә зыян китерә торган мәгълүматтан яклау турында" Федераль законның 23 статьясына үзгәреш кертү хакында" 509491-5 номерлы федераль закон проекты турында. 

41. "Россия Федерациясе халыклары телләре турында" Россия Федерациясе Законының 10 статьясына һәм "Мәгариф турында" Россия Федерациясе Законының 6 статьясына үзгәрешләр кертү хакында" 497835-5 номерлы федераль закон проекты турында (Россия Федерациясе халыкларының башка телен өйрәнү мәҗбүрилеге өлешендә). 

42. "Россия Федерациясендә җирле үзидарә оештыруның гомуми принциплары турында" Федераль законның 35 статьясына үзгәреш кертү хакында" 510203-5 номерлы федераль закон проекты турында (сайлауларны мажоритар сайлау системасы нигезендә үткәргәндә бер җирлектән сайланучы муниципаль районның вәкиллекле органы депутатлары саны өлешендә). 

43. "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законның 29 статьясына үзгәреш кертү хакында" 507378-5 номерлы федераль закон проекты турында (сайлау комиссиясенең киткән әгъзалары урынына яңаларын билгеләп кую срокларын төгәлләштерү хакындагы мәсьәлә буенча). 

44. "Россия Федерациясенең аерым закон актларына үзгәрешләр кертү турында" 524473-5 номерлы федераль закон проекты хакында (азартлы уеннарны законсыз оештырган һәм уздырган өчен җаваплылык билгеләү, шулай ук экстремистик юнәлештәге җинаятьләр өчен җаваплылыкны көчәйтү өлешендә). 

45. "Административ хокук бозулар турында Россия Федерациясе кодексына үзгәрешләр кертү хакында" 523986-5 номерлы федераль закон проекты турында (гражданнар мөрәҗәгатьләрен карауның билгеләнгән тәртибен бозган өчен административ җаваплылык билгеләү өлешендә). 
46. Россия Федерациясе Федераль Собраниесе Дәүләт Думасы Рәисе Б.В. Грызловка Ленинград өлкәсе Закон чыгару собраниесе депутатлары мөрәҗәгате турында. 
47. Төрлесеннән. 
 Утырышны ТР Дәүләт Советы Рәисе Фәрит Мөхәммәтшин һәм аның урынбасары Александр Гусев алып барды. Сессия эшендә ТР Президенты Рөстәм Миңнеханов һәм ТР Премьер-министры Илдар Халиков катнашты.  

Депутатлар Татарстан Республикасы җәмәгать судьялары вазыйфасына сайлану өчен, Татарстан Президенты Р.Н.Миңнеханов тарафыннан тәкъдим ителгән кандидатураларны хуплады. Алар белән ТР Президентының Дәүләт-хокук идарәсе башлыгы Фәридә Волкова таныштырды.  
Алдагы биш елга җәмәгать судьялары итеп Кыямов Рәүф Хәмидулла улы (Әгерҗе районы буенча, 2 нче суд участогы); 

    • Имаева Луиза Камил кызы (Алексеевск районы буенча, 1 нче суд участогы); 

    •  Камаев Марат Мансур улы (Арча районы буенча, 2 нче суд участогы); 

    • Латыйпов Ришат Үзбәк улы (Бөгелмә районы һәм Бөгелмә шәһәре буенча, 2 нче суд участогы);

    • Сафин Заһит Мәксүм улы  (Кукмара районы буенча, 2 нче суд участогы); 

    • Зиһаншина Яна Демуриевна (Казан шәһәренең Мәскәү районы буенча, 5 нче суд участогы); 

    • Нәбиев Илфир Илдус улы (Яр Чаллы шәһәре буенча, 17 нче суд участогы); 

    • Новожилова Ольга Васильевна (Яр Чаллы шәһәре буенча, 19 нчы суд участогы); 

    • Саматова Диләрә Илдар кызы (Казан шәһәренең Яңа Савин районы буенча, 4 нче суд участогы); 

    • Гатауллина Динә Азат кызы (Казан шәһәренең Идел буе районы буенча, 9 нчы суд участогы); 

    • Яруллина Фирания Хәнәфи кызы (Казан шәһәренең Совет районы буенча, 2 нче суд участогы); 

    • Шәрифуллин Илдар Ирек улы (Ютазы районы буенча, 1 нче суд участогы) сайланды.  

Утырышта шулай ук җәмәгать судьяларының суд участоклары чикләренә кагылышлы берничә мәсьәлә каралды. "Татарстан Республикасы Алабуга районы һәм Алабуга шәһәре буенча Татарстан Республикасы җәмәгать судьяларының суд участоклары чикләре турында", "Татарстан Республикасы Менделеевск районы буенча Татарстан Республикасы җәмәгать судьяларының суд участоклары чикләре турында" закон проектлары тулаем кабул ителде. 
Депутатлар моңа охшаш Арча районы һәм Казан шәһәре буенча җәмәгать судьялары участоклары чикләре турындагы ике закон проектын карау вакытын 2011 елның 1 ноябренә кадәр озынайтты.   
Ау һәм ау ресурслары мәсьәләләрен хокукый яктан җайга салучы, аерым алганда, “Ау турында һәм ау ресурсларын саклау турында һәм Россия Федерациясенең аерым закон актларына үзгәрешләр кертү хакында” Федераль закон нигезнамәсен тормышка ашыручы     “Татарстан Республикасы Экология кодексына үзгәрешләр кертү турында” закон проекты  Дәүләт Советы тарафыннан икенче укылышта кабул ителде. 
Шулай ук Экология, табигатьтән файдалану һәм аграр мәсьәләләр комитеты тәкъдим итүе буенча “Халыкны һәм территорияләрне гадәттән тыш хәлләрдән яклау турында” ТР Законына үзгәрешләр кертү хакында” закон проекты икенче укылышта каралды һәм кабул ителде. Хәзерге вакытта – урман янгыннарының килеп чыгу куркынычы булганда -  бу закон проектының актуальлеген исәпкә алып,  депутатлар утырыш ахырында аңа кабат әйләнеп кайтты һәм тулаем кабул итте. 
Депутатлар “Хезмәт ветераны” исемен бирү шартларын тагын бер кат ачыклады. “Хезмәт ветераны” исемен бирү тәртибе һәм шартлары турында” закон проектын икенче укылышта Дәүләт Советы каравына  әзерләгәндә, Социаль сәясәт комитеты республика Хөкүмәте, иҗтимагый һәм ветеран оешмалары, төрле дәрәҗәдәге депутатлар белән берлектә киңәшмәләр үткәрде.  
Әлеге закон проектын камилләштерү барышында аңа карата күп төзәтмәләр һәм үзгәрешләр тәкъдим ителде. Утырышта төзәтмәләрнең бер өлеше, аерым алганда,  “Хезмәт ветераны” исеменә дәгъва кылырга мөмкинлек бирә торган ведомство билгеләренең исемлеген раслау турындагылары кире кагылды. Республика прокуратурасы фикеренчә (моның белән депутатлар да килеште), карала торган исемлек гамәлдәге ведомство билгеләрен тулы күләмдә чагылдырмый. Бу, үз чиратында, алга таба гражданнарның хокукларын бозуга китерергә мөмкин. Нәтиҗәдә әлеге закон проекты бу төзәтмәдән башка гына кабул ителде.
Икенче укылышта шулай ук Социаль сәясәт комитеты тарафыннан әзерләнгән – "Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында" Татарстан Республикасы Законына үзгәрешләр кертү хакында”, "Физик культура һәм спорт турында" Татарстан Республикасы Законына үзгәрешләр кертү хакында" закон проектлары, Мәдәният, фән, мәгариф һәм милли мәсьәләләр комитеты тәкъдим иткән "Мәгариф турында" Татарстан Республикасы Законына үзгәрешләр кертү хакында" закон проекты кабул ителде.
Утырышта беренче укылышта "Янгын куркынычсызлыгы турында" Татарстан Республикасы Законына үзгәрешләр кертү хакында" закон проекты беренче укылышта кабул ителде. Әлеге документ республика законнарын федераль законнар тәңгәлләштерү максатыннан эшләнгән һәм җитди үзгәрешләр кертми. 
Беренче укылышта шулай ук ТР Президенты тарафыннан кертелгән "Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" закон проекты кабул ителде. Үзгәрешләр җәмәгать судьясының федераль законнар белән билгеләнмәгән оештыру вәкаләтләренә, шулай ук җәмәгать судьясының профессиональ әзерлегенә һәм квалификациясен күтәрү мәсьәләләренә кагылышлы.
Унсигезенче утырышның зур тәнәфесендә узган матбугат очрашуы вакытында ТР Дәүләт Советы Рәисе Фәрит Мөхәммәтшин журналистларның сорауларына җавап бирде.  
Парламентка узмаган сәяси партияләр вәкилләренең гражданнарның торакка булган хокукларын тәэмин итү белән бәйле мәсьәләләр турында фикер алышуда катнашуын шәрехләп, ул федераль законнар нигезендә Дәүләт Советы тарафыннан аларга парламент трибунасы бирелергә тиешлеген искәртте. “Алар республика халкының күпчелегенә кагылышлы көнүзәк мәсьәләләр буенча партияләренең позициясен белдерәчәк,  - диде парламент башлыгы. – Татарстанлыларда идарәче компанияләр һәм торак милекчеләре ширкәтләре эшчәнлеген җайга салу, тарифлар сәясәте, торак-коммуналь хезмәтләр күрсәтү белән бәйле проблемалар борчый. Без партияләр вәкилләренең бу проблеманы хәл итү юллары турындагы фикерләрен көтеп калабыз һәм эшлекле тәкъдимнәрне өйрәнәчәкбез”. 
Фәрит Мөхәммәтшин, торак-коммуналь хуҗалык өлкәсендәге мәсьәләләр турында әйтеп, торак милекчеләрен күпфатирлы йортлар белән идарәгә җәлеп итү механизмының, кызганычка каршы, тулы көченә эшләмәвен билгеләп үтте. Ул беренче урында торак-коммуналь хезмәтләрен вакытында һәм сыйфатлы итеп күрсәтү өлкәсендә гражданнарның законлы хокукларын саклау мәсьәләсенең торуын белдерде.

Парламент башлыгы шулай ук ТР Дәүләт Советының РФ Хөкүмәте Рәисенә "Юл хәрәкәте кагыйдәләре турында" 1993 елның 23 октябрендәге 1090 номерлы Россия Федерациясе Хөкүмәте карарына җиңел автомобильләр һәм рөхсәт ителгән максималь авырлыгы 3,5 тоннадан артмаган йөк автомобильләре өчен торак пунктлардан читтә тизлекнең иң югары чиген сәгатенә 110 – 120 километр итеп билгеләү өлешендә үзгәрешләр кертү мәсьәләсен карау хакында Мөрәҗәгать уңаеннан аңлатма бирде. Әлеге документ сессия барышында каралды. 
«Мөрәҗәгать миндә ике яклырак тәэсир калдырды», - диде спикер. Ул аерым юл участокларында хәрәкәт тизлеген арттыру машина йөртүчеләргә артык ирек бирәчәген, бу, үз чиратында, юл-транспорт һәлакәтләренең саны артуга китерәчәген әйтте. «Бу бик бәхәсле мәсьәлә, дип уйлыйм», - диде спикер. 
Дәүләт Советы утырышында беренче укылышта "Гражданнарның торак хокукларын яклауны тәэмин итү турында" закон проекты кабул ителде. ТР Юстиция министры Мидхәт Корманов билгеләп үткәнчә, әлеге документ «торак-коммуналь хуҗалык өлкәсендә тәртип урнаштыруга юнәлтелгән.
Әлеге норматив акт – башкарма хакимият органнарының, бөтен дәрәҗәдәге депутатларның, җәмәгатьчелек вәкилләренең озакка сузылган уртак эш нәтиҗәсе. Берничә ай дәвамында ул ТР Министрлар Кабинетында каралды. Беренче вице-премьер Равил Моратов җитәкчелегендәге Торак-коммуналь хезмәтләрдән файдаланучыларның хокукларын һәм законлы мәнфәгатьләрен яклау буенча комиссиянең киңәшләре, шулай ук Дәүләт Советының уналтынчы утырышы вакытында узган “Хөкүмәт сәгате”ндә һәм “Россия гражданнарына – уңайлы һәм үтемле торак” илкүләм өстенлекле проектына күзәтчелек итүче комиссия тарафыннан үткәрелгән киңәшмәдә әйтелгән  тәкъдимнәр исәпкә алынды. 
«Төбәк дәрәҗәсендә көйләнергә тиешле бик күп проблемалар барлыгы ачыкланды. Федераль законнарның камил түгеллеге билгеле булды”, - диде ТР Дәүләт Советы Рәисе Фәрит Мөхәммәтшин.  Мидхәт Корманов шул ук вакытта федераль дәрәҗәдә гамәлдәге законнарга үзгәрешләр кертелүен билгеләп үтте. 2011 елның 8 апрелендә РФ Дәүләт Думасында РФнең Торак кодексына торак-коммуналь хуҗалык өлкәсенә кагылышлы үзгәрешләр кертүне күздә тоткан закон проекты каралуын хәбәр итте.
“Гражданнарның торак хокукларын яклауны тәэмин итү турында” закон проекты Татарстан Республикасында идарәче оешмалар эшчәнлегенә дәүләт торак контролен (күзәтчелеген) булдыру максатыннан эшләнгән. Бу документ күпфатирлы йортлар белән идарә итү, күпфатирлы йортлардагы уртак мөлкәтне төзек тоту, коммуналь хезмәтләр күрсәтү, торак урын һәм коммуналь хезмәтләр өчен түләү кертү өлкәсендә, шул исәптән дәүләт торак контролен (күзәтчелеген) гамәлгә ашыру юлы белән, гражданнарның торак хокукларын яклауга юнәлтелгән, дип саный аны эшләүчеләр. 
ТР Юстиция министры Мидхәт Корманов хәбәр иткәнчә, әлеге проект торак-коммуналь комплекста җыелган җитди проблемаларны хәл итү, коммуналь хезмәтләр өчен түләнгән акчадан максатчан файдаланмауга чик кую, коммуналь һәм торак фонды хезмәтләреннән файдаланучы гражданнарның хокукларын һәм законлы мәнфәгатьләрен яклау һәм бозуга юл куймау белән бәйле. Коммуналь хезмәтләр өчен җыелган акчаны максатчан кулланмау, ягъни  вакытында су, газ, җылылык бирүче оешмалар белән исәп-хисап ясамау аркасында бурычлар җыелу мәсьәләсе узган ел ахырында хәтта республика җитәкчелегенең дә игътибарын җәлеп итте.
Хәзер закон эшләүчеләр гражданнарның торак хокукларын яклауны тәэмин итү өлкәсендә республика дәүләт торак контроле органы вәкаләтләрен булдырырга тәкъдим итә. Әлеге вәкаләтләргә идарәче оешмалар чыгымнарын исәпләү тәртибе һәм торак-коммуналь хезмәтләр өчен халыктан җыелган акчаны максатчан файдалану үтәлешен контрольдә тоту; идарәче компанияләрнең торак милекчеләре (фатир хуҗалары) белән ике арада төзелгән  шартнамәләрнең үтәлешенә күзәтчелек итү һ.б. керә. Идарәче компанияләр халыкка тиешле дәрәҗәдә хезмәт күрсәтсен, алай-болай булып, җыелган акча белән юкка чыкмасын өчен, даими рәвештә тикшерелеп торырга тиеш дип саный Мидхәт Корманов.
Әлеге проект белән идарәче оешмаларга бюджеттан бүленә торган акчаны бирү үзенчәлекләре билгеләнә. Мондый шартларда ТР Министрлар Кабинеты тарафыннан идарәче оешма эшчәнлегенә даими рәвештә аудит (тикшерү) үткәрә  ала дип күрсәтелә. “Патриоты России” партиясе төбәк бүлегенең комитет рәисе Равил Хөснуллин  аудит үткәрүне мәҗбүри куярга кирәк дип саный. Ә парламентның Икътисад, инвестицияләр һәм эшкуарлык комитеты рәисе Марат Галиев аудит уздыруның бик кыйммәткә төшүен әйтә. Закон проекты теге яки бу идарәче компаниядә аудитның ТР Министрлар Кабинеты кирәк дип тапкан очракта гына үткәрелә алуын күрсәтә.  Иң кызыгы шунда: оешмаларга бюджеттан бирелә торган ассигнованиеләр идарәче компанияләрнең казначылык учреждениеләрендәге шәхси счетларына күчерелә. “Справедливая Россия” партиясенең Төбәк бүлеге аппараты җитәкчесе  Азат Ислаев моны бик дөрес дип саный. Чөнки хәзерге вакытта идарәче компанияләрнең хисап счетлары аерым чиновниклар яки бер төркем затлар контролендә генә, ди ул.
Фикер алышу вакытында депутат Камил Абдуллин бу закон проектының кешеләрне ни дәрәҗәдә яклавы, ягъни идарәче компания эшчәнлегеннән канәгать булмаганда, аның хезмәтләреннән баш тарту, күрсәтелмәгән хезмәтләр өчен акчаны кире кайтару мөмкинлекләре каралу-каралмавы турында сорады. Мидхәт Кормановның җавабыннан аңлашылганча, закон проекты халыкның нәрсәне таләп итү-итмәү мәсьәләләренә кагылмый. Бу мәсьәләләр РФ Граждан кодексы тарафыннан көйләнгән дип санала. “Татарстан законының асылы шунда: торак инспекцияләре халыкның “адвокаты” булырга тиеш”, - диде М.Корманов. 
“Справедливая Россия” партиясенең Төбәк бүлеге аппараты җитәкчесе  Азат Ислаев фикеренчә, кабул ителә торган законнар аларны эшләүчеләргә генә түгел, гади халыкка да аңлашылырга тиеш. “Бүгенге көндә күпчелек гражданнар “коммуналь хезмәтләр” һәм “торак хезмәтләре” дигән элементар төшенчәләрне дә аермый. Без бүген карала торган закон проектында күпфатирлы йортлар белән идарә итү формасына кагылышлы төшенчәне аңлатып бирүне кирәк саныйбыз. Шул хакта сүз алып барылса да, ул, кызганычка каршы, законда чагылыш тапмаган”, - диде Азат Ислаев. 
Аның фикеренчә, торак хезмәтләре күрсәтү өлкәсендә чын-чынлап көндәшлек булдыру шартларын закон рәвешендә ныгытырга кирәк. Шулай ук җыелган акчаларның идарәче компанияләр тарафыннан тотылу процедурасын билгеләү зарур. Бу мәсьәләдә йортлар комитетлары оешмасы үз өлешен кертә алыр иде, дип саный “Справедливая Россия” партиясе вәкиле. Азат Ислаев, халыктан җыелган акчаны тотуның үтәкүренмәлелеген тәэмин итү максатыннан, һәр күпфатирлы йортның үз хисап счеты булырга тиеш ди. “Гражданнар моннан соң гына акчаның нәрсәгә тотылганлыгын күрә алачак”, - дип белдерде ул. Закон проектын камилләштерү юнәлешендә халыктан кергән фикерләрне исәпкә алырга киңәш бирде. 
“Яблоко” партиясенең төбәк бүлеге рәисе Руслан Зиннәтуллин әлеге закон проектының 3 статьясына үзгәреш кертергә кирәк дип саный. Бу статьяда гражданнарның торак хокуклары РФ һәм ТР Конституцияләре, РФ Торак кодексы, РФ һәм ТР Бюджет кодекслары, башка федераль законнар, төрле дәрәҗәдәге норматив хокукый актлар нигезендә яклана дип күрсәтелә. Р.Зиннәтуллин фикеренчә, әлеге статьяда норматив хокукый актлар дигән сүзләрне куллану урынлы түгел. Чөнки норматив хокукый актлар гражданнарның торак хокукларын тиешле дәрәҗәдә якламый. 
“Правое дело” партиясенең  төбәк бүлеге башкарма комитеты рәисе Марсель Шәмсетдинов тарифларны көйләүне җәмәгатьчелек контроленә алырга, идарәче оешмаларны сайлап алу мәсьәләсендә конкуренция тудырырга һәм бу процессларга халыкны җәлеп итәргә  чакырды. 
Яңа закон проектында ТР дәүләт торак контроле органының гражданнарның хокукларын яклауны тәэмин итү өлкәсендәге вәкаләтләренә  “күпфатирлы йортлар белән идарә итү өлкәсендә эшчәнлекне гамәлгә ашыра торган оешмаларның  мәгълүмат ачыклыгы стандартлары үтәлү”гә күзәтчелек итү дә керә.   “Патриоты России” партиясе төбәк бүлеге вәкиле Равил Хөснуллин фикеренчә, законда һәр пунктны конкрет һәм аерым алып бирергә кирәк. Чөнки бүгенге көндә тарифларның формалашуы һәм түләүләрнең ничек барлыкка килүе турында мәгълүматны алып булмый. Р.Хөснуллин шулай ук идарәче компанияләрнең штат расписаниесен раслау, бу оешмалар хезмәткәрләренең хезмәт хакын билгеләү, бер идарәче компаниянең ничә йорт белән идарә итә алуы белән бәйле  мәсьәләләренең дә конкрет хәл ителергә тиешлеген әйтте. Ул счет-фактураларның кемнеңдер теләге һәм нәфесе белән түгел, билгеле бер стандарт буенча ясалу зарурлыгын әйтте. “Әгәр закон халыкны яклауга өметләнергә мөмкинлек бирми  икән, ул эшләмәячәк”, - дип саный “Патриоты России” партиясе вәкиле. 
КПРФ партиясенең Дәүләт Советындагы фракциясе лидеры Хафиз Миргалимов: “Монда халык контроленнән башка булмый. Без дәүләт җайга салу белән шөгыльләнүне күздә тоткан закон проектын хуплыйбыз”, - диде ул. Нәтиҗәдә закон проекты беренче укылышта бертавыштан кабул ителде.
ТР Дәүләт Советы Рәисе Фәрит Мөхәммәтшин закон проекты буенча фикер алышуда катнашкан өчен депутатларга һәм парламентка узмаган партияләр вәкилләренә  рәхмәт белдерде, төрле фикерләрнең яңгыравын билгеләп үтте. Закон проектын икенче укылышка әзерләгәндә, утырышта яңгыраган тәкъдимнәрнең исәпкә алыну мөмкинлеге барлыгы турында хәбәр итте.
“Гражданнарның торак хокукларын яклауны тәэмин итү турында” закон проектын кабул итү белән бәйле, “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына, Татарстан Республикасының Административ хокук бозулар турында кодексына үзгәрешләр кертелде.
Аерым алганда, беренче укылышта кабул ителгән “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында” закон проекты ТР муниципаль районнары һәм шәһәр округларының җирле үзидарә органнарына күпфатирлы йортларның техник документациясен һәм йорт белән идарә итүгә бәйле башка документларның саклануына күзәтчелек итү буенча дәүләт вәкаләтләрен тапшыру максатыннан әзерләнгән.
"Татарстан Республикасының Административ хокук бозулар турында кодексына үзгәрешләр кертү хакында" закон проекты, гражданнарның торак хокукларын яклауны тәэмин итүгә кагылышлы республика законнарын бозган өчен, идарәче компанияләрнең административ җаваплылыгын билгеләү максатыннан  әзерләнгән.  “Алар кичектергесез бурычларны хәл итә дип белдерде”, - комитет рәисе Марат Галиев.

Шулай ук беренче укылышта "Дәүләти-хосусый партнерлыкта Татарстан Республикасының катнашуы турында" закон проекты да кабул ителде. Әлеге закон проекты дәүләт хакимияте органнары һәм бизнесның мөһим социаль-икътисади мәсьәләләр буенча хезмәттәшлеге өчен хокукый нигезләрне булдыруны күз алдында тота. 
Закон проекты буенча хосусый оешмалар социаль яктан әһәмиятле проектларны тормышка ашыруга  бюджеттан тыш финанслауны һәм шәхси инвестицияләрне арттыру, инновацин икътисадны үстерү, әһәмиятле җитештерү тармакларын техник һәм технологик яктан җиһазлау, дәүләт милкен һәм бюджет чараларын куллануның нәтиҗәлелеген арттыру, товарлар, эшләр һәм хезмәтләрнең сыйфатын яхшырту, шулай ук халыкның мәшгульлек дәрәҗәсен үстерү  максатыннан, җәлеп ителә.  
Закон проекты шулай ук дәүләти-хосусый партнерлык буенча даими рәвештә эшләүче киңәшләшү органын төзүне күз алдында тота.

Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, законда дәүләт-хосусый партнерлыкның барлык төрләре дә чагылыш тапмаган. Ул закон проектын икенче укылышка әзерләү һәм тәкъдимнәрне карап тикшерү буенча ведомстволар дәрәҗәсендә махсус эшче төркеме төзеләчәген хәбәр итте. 
Дәүләт Советы утырышында депутатлар "Юл хәрәкәте кагыйдәләре турында" 1993 елның 23 октябрендәге 1090 номерлы Россия Федерациясе Хөкүмәте карарына җиңел автомобильләр һәм рөхсәт ителгән максималь авырлыгы 3,5 тоннадан артмаган йөк автомобильләре өчен торак пунктлардан читтә тизлекнең иң югары чиген сәгатенә 110 – 120 километр итеп билгеләү өлешендә үзгәрешләр кертү мәсьәләсен карау хакында Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате проектын хупламады. 
Мөрәҗәгать проектын аны әзерләү инициаторы булган депутат Илсур Сафиуллин тәкъдим итте. Ул бүгенге көндә юллардагы тизлек режимына карата 1970 еллардагы нормаларның гамәлдә булуын билгеләп үтте. Шулай ук ул вакыттан бирле Россия, шул исәптән, Татарстан юл инфраструктурасының зур үзгәрешләр кичерүен әйтте. 

“Безнең республикада яхшы сыйфатлы автомобиль юллары төзелә. Без моны Казаннан чыгып аэропорт ягына таба барганда күрәбез”, - диде депутат. Ул БДБ илләрендә – Украина һәм Белоруссиядә автомагистраль буенча хәрәкәт тизлегенең сәгатенә 130 километрга кадәр җитүен билгеләп үтте.
Әлеге мәсьәлә буенча ТР буенча Эчке эшләр министрлыгының ЮХИДИ башлыгы Рифкать Миңнеханов чыгыш ясады. ”Федераль законда төрле төрдәге юлларга карата куелган таләпләр ачык күрсәтелгән. Әгәр бу автомагистраль икән, анда бернинди транспорт кичүләре һәм җәяүлеләр чыга торган урыннар булмаска тиеш”, - диде ул.

Рифкать Миңнеханов сүзләренә караганда, республика клиник хастаханәсеннән халыкара аэропортка алып бара торган борылышка кадәрге юл участогы күбрәк автомагистраль таләпләренә туры килә. Анда җәен – сәгатенә 110 километр, кышын, бозлавык булганлыктан,  80 километр тизлек белән хәрәкәт итәргә рөхсәт бирелә. 
Республиканың баш автоинспекторы фикеренчә, ЮХИДИ тарафыннан тизлекне киметү буенча катгый чаралар күрелү һәм заманча техника ярдәмендә контрольне көчәйтү соңгы елларда Татарстан юлларында һәлакәтләр санын сизелерлек киметергә мөмкинлек биргән. Шуңа күрә Дәүләт Советының гамәлдәге юлда йөрү кагыйдәләренә үзгәрешләр кертү турындагы мәсьәләне карауны сораган Мөрәҗәгатен кабул итәргә иртәрәк. 
Дүртенче чакырылыш Дәүләт Советының унсигезенче утырышында кабул ителгән документлар 
28 апрельдә дүртенче чакырылыш ТР Дәүләт Советының унсигезенче утырышында түбәндәге документлар кабул ителде: 

Закон проектлары 

Беренче укылышта: 

        • "Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" 2242-4 номерлы Татарстан Республикасы законы проекты. 
        • "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты. 
        • "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасының дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты.
        • "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты.
       • "Дәүләти-хосусый партнерлыкта Татарстан Республикасының катнашуы турында" 4243-4 номерлы Татарстан Республикасы законы проекты. 
Икенче укылышта:

        • "Татарстан Республикасы Экология кодексына үзгәрешләр кертү  турында" 5214-4 номерлы Татарстан Республикасы законы проекты.
       • "Хезмәт ветераны" исемен бирү тәртибе һәм шартлары турында" 6233-4 номерлы Татарстан Республикасы законы проекты.
   •"Мәгариф турында" Татарстан Республикасы Законына үзгәрешләр кертү хакында" 7227-4 номерлы Татарстан Республикасы законы проекты.
Тулаем: 

• "Татарстан Республикасында балигъ булмаганнар эшләре һәм аларның хокукларын яклау комиссияләре турында" 2208-4 номерлы Татарстан Республикасы законы проекты.
• "Татарстан Республикасының аерым закон актларына үзгәрешләр кертү турында" 1236-4 номерлы Татарстан Республикасы законы проекты. 
• "Татарстан Республикасы Алабуга районы һәм Алабуга шәһәре буенча Татарстан Республикасы җәмәгать судьяларының суд участоклары чикләре турында" 2231-4 номерлы Татарстан Республикасы законы проекты. 
       • "Татарстан Республикасы Менделеевск районы буенча Татарстан Республикасы җәмәгать судьяларының суд участоклары чикләре турында" 2232-4 номерлы Татарстан Республикасы законы проекты. 
      • "Халыкны һәм территорияләрне гадәттән тыш хәлләрдән яклау турында" Татарстан Республикасы Законына үзгәрешләр кертү хакында" 2218-4 номерлы Татарстан Республикасы законы проекты.
      • "Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында" Татарстан Республикасы Законына үзгәрешләр кертү хакында" 6213-4 номерлы Татарстан Республикасы законы проекты. 

     • "Физик культура һәм спорт турында" Татарстан Республикасы Законына үзгәрешләр кертү хакында" 6220-4 номерлы Татарстан Республикасы законы проекты.
      • "Татарстан Республикасында гражданнарның медицина иминиятләштерүе өлкәсендә Татарстан Республикасы аерым закон актларының (закон актлары нигезләмәләренең) үз көчләрен югалтуын тану турында" 6237-4 номерлы Татарстан Республикасы законы проекты.
• "Аерым муниципаль берәмлекләрнең территорияләре чикләрен үзгәртү һәм "Чүпрәле муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1241-4 номерлы Татарстан Республикасы законы проекты. 

• "Янгын куркынычсызлыгы турында" Татарстан Республикасы Законына үзгәрешләр кертү хакында" 2244-4 номерлы Татарстан Республикасы законы проекты.
• "Оешмалар мөлкәтенә салым турында" Татарстан Республикасы Законының 3 статьясына үзгәрешләр кертү хакында" 3252-4 номерлы Татарстан Республикасы законы проекты.
• "Салым түләүчеләрнең аерым категорияләре өчен оешмалар табышына салым буенча салым ставкасын билгеләү турында" Татарстан Республикасы Законының 1 статьясына үзгәреш кертү хакында" 3253-4 номерлы Татарстан Республикасы законы проекты. 

• "Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законына үзгәрешләр кертү хакында" 3251-4 номерлы Татарстан Республикасы законы проекты.
Карарлар: 

• Татарстан Республикасы җәмәгать судьяларын сайлау турында.
• З.Р. Вәлиеваны Татарстан Республикасы Премьер-министры урынбасары итеп билгеләп кую турында Татарстан Республикасы Президенты тәкъдимен килештерү хакында. 
• Татарстан Республикасы Түбән Кама районы территориясендә торак пункт – Минкә Хуторы авылы төзелү турында. 

• I төркем инвалид булган Татарстан Республикасы Дәүләт Советы депутатларының үз вәкаләтләрен гамәлгә ашыру өчен өстәмә шартлар турында. 
• Татарстан Республикасы Дәүләт Советының Законлылык һәм хокук тәртибе комитетының 2009 елның мартыннан 2011 елның апреленә кадәр чордагы эшчәнлеге турында хисабы.
• “Татарстан Республикасында халыкны адреслы социаль яклау турында" 2004 елның 8 декабрендәге 63-ТРЗ номерлы Татарстан Республикасы Законының 6 статьясындагы беренче абзацының, 7 статьясындагы беренче абзацының конституциячеллеген тикшерү хакындагы гарызнамә белән Россия Федерациясе Конституция Судына мөрәҗәгать турында.
• "Татарстан Республикасы территориясендә патент нигезендә салым салуның гадиләштерелгән системасын индивидуаль эшкуарлар тарафыннан куллану мөмкинлеге турында" 2008 елның 3 октябрендәге 81-ТРЗ номерлы Татарстан Республикасы Законына кушымтаның 38 һәм 62 пунктларына Татарстан Республикасы Прокуроры протесты турында. 
• "Административ хокук бозулар турында Россия Федерациясе кодексының 7.6 һәм 8.14 статьяларына үзгәрешләр кертү хакында" 507386-5 номерлы федераль закон проекты турында (су объектын үз белдеге белән биләгән яисә билгеләнгән шартларны бозып файдаланган өчен һәм судан файдалану кагыйдәләрен бозган өчен җаваплылыкны көчәйтү өлешендә). 
• "Административ хокук бозулар турында Россия Федерациясе кодексының 14.13 статьясына үзгәреш кертү хакында" 514902-5 номерлы федераль закон проекты турында (кредит яисә башка финанс оешмасының арбитраж идарәчесе яисә вакытлы администрация җитәкчесе бөлгенлек (банкротлык) турында законнарда билгеләнгән бурычларны үтәмәгән өчен җәзаны көчәйтү өлешендә). 

• "Россия Федерациясе эчке эшләр органнары хезмәткәрләренә социаль гарантияләр һәм Россия Федерациясенең кайбер закон актларына үзгәрешләр кертү турында" 518723-5 номерлы федераль закон проекты хакында.
• Россия Федерациясе территориясендә тикшерелергә тиешле наркотик, психотроп һәм көчле тәэсир итүче матдәләр исемлегенә синтетик каннабиноидлы азык-төлек булмаган өстәлмәләрне һәм катнашмаларны кертү турында Россия Федерациясе Сәламәтлек саклау һәм социаль үсеш министры Т.А. Голиковага Пенза өлкәсе Закон чыгару Собраниесе депутатлары мөрәҗәгате хакында. 
• "Россия Федерациясе Салым кодексының икенче өлешендәге 342 статьясына үзгәрешләр кертү турында" 484128-5 номерлы федераль закон проекты турында. 
• "Россия Федерациясе Салым кодексының беренче өлешендәге 18 статьясына, икенче өлешенә, Россия Федерациясенең кайбер закон актларына үзгәрешләр кертү турында һәм Россия Федерациясенең кайбер закон актларының (закон актлары нигезләмәләренең) үз көчләрен югалтуын тану турында" 499566-5 номерлы федераль закон проекты хакында (махсус салым режимнары системасын камилләштерү турында). 
• "Балаларны аларның сәламәтлегенә һәм үсешенә зыян китерә торган мәгълүматтан яклау турында" Федераль законның 23 статьясына үзгәреш кертү хакында" 509491-5 номерлы федераль закон проекты турында. 
• "Россия Федерациясендә җирле үзидарә оештыруның гомуми принциплары турында" Федераль законның 35 статьясына үзгәреш кертү хакында" 510203-5 номерлы федераль закон проекты турында (сайлауларны мажоритар сайлау системасы нигезендә үткәргәндә бер җирлектән сайланучы муниципаль районның вәкиллекле органы депутатлары саны өлешендә). 

• "Россия Федерациясе гражданнарының сайлау хокукларының һәм референдумда катнашу хокукының төп гарантияләре турында" Федераль законның 29 статьясына үзгәреш кертү хакында" 507378-5 номерлы федераль закон проекты турында (сайлау комиссиясенең киткән әгъзалары урынына яңаларын билгеләп кую срокларын төгәлләштерү хакындагы мәсьәлә буенча). 

• "Россия Федерациясенең аерым закон актларына үзгәрешләр кертү турында" 524473-5 номерлы федераль закон проекты хакында (азартлы уеннарны законсыз оештырган һәм уздырган өчен җаваплылык билгеләү, шулай ук экстремистик юнәлештәге җинаятьләр өчен җаваплылыкны көчәйтү өлешендә). 
• "Административ хокук бозулар турында Россия Федерациясе кодексына үзгәрешләр кертү хакында" 523986-5 номерлы федераль закон проекты турында (гражданнар мөрәҗәгатьләрен карауның билгеләнгән тәртибен бозган өчен административ җаваплылык билгеләү өлешендә). 

 • Россия Федерациясе Федераль Собраниесе Дәүләт Думасы Рәисе Б.В. Грызловка Ленинград өлкәсе Закон чыгару собраниесе депутатлары мөрәҗәгате турында. 
Каралу вакыты 2011 елның 1 ноябренә кадәр озайтылды: 

• "Казан шәһәре буенча Татарстан Республикасы җәмәгать судьяларының суд участоклары чикләре турында" 2229-4 номерлы Татарстан Республикасы законы проекты. 
• "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" 2230-4 номерлы Татарстан Республикасы законы проекты.
Карау кичектерелде: 

  • Татарстан Республикасы Түбән Кама районы территориясендә торак пункт – Борок Кордоны авылы төзелү турында.
  • Татарстан Республикасы Түбән Кама районы территориясендә торак пункт – Кызыл Юл авылы төзелү турында. 

Хупланмады: 

  • "Россия Федерациясе халыклары телләре турында" Россия Федерациясе Законының 10 статьясына һәм "Мәгариф турында" Россия Федерациясе Законының 6 статьясына үзгәрешләр кертү хакында" 497835-5 номерлы федераль закон проекты турында (Россия Федерациясе халыкларының башка телен өйрәнү мәҗбүрилеге өлешендә).  
Кабул ителмәде: 

• "Юл хәрәкәте кагыйдәләре турында" 1993 елның 23 октябрендәге 1090 номерлы Россия Федерациясе Хөкүмәте карарына җиңел автомобильләр һәм рөхсәт ителгән максималь авырлыгы 3,5 тоннадан артмаган йөк автомобильләре өчен торак пунктлардан читтә тизлекнең иң югары чиген сәгатенә 110 – 120 километр итеп билгеләү өлешендә үзгәрешләр кертү мәсьәләсен карау хакында Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате.
	
	                Депутат берләшмәләрендә 



· 4 апрельдә ТР Дәүләт Советы Рәисе, “Бердәм Россия” партиясенең Татарстан төбәк бүлеге сәяси совет Секретаре Фәрит Мөхәммәтшин Саба муниципаль районына эшлекле сәфәр кылды.  
Спикер Саба районында әһәмияткә ия социаль һәм икътисади программаларны, шулай ук ил өчен уникаль Урман селекция-орлыкчылык үзәге төзелешен гамәлгә ашыру, Саба халкына киләчәккә өмет белән карарга мөмкинлек бирүен билгеләп үтте. 
Фәрит Мөхәммәтшин  Шәмәрдән авылы мисалында “Бәләкәч” республика программасын гамәлгә ашыру барышы белән танышты. Дәүләт Советы Рәисе район башлыгы Рәис Миңнеханов озатуында “Салават күпере” балалар бакчасында булды. Хәзерге вакытта биредә 9 төркемдә 212 бала тәрбияләнә.

Берничә ел дәвамында бу авылда демографик күрсәткечләр куандыра, туучылар саны үлүчеләргә караганда күбрәк. Шуңа күрә балалар бакчасын ремонтлау һәм киңәйтү вәзгыяте туган, быел ул тагын 50 бәләкәчне кабул итәчәк. 

Ил өчен уникаль булган Урман селекция-орлыкчылык үзәге төзелешен гамәлгә ашыру зур проект булып тора. Заманча технологияләр үсентеләрне 2 елдан түгел, ә 3-4 айдан утыртырга мөмкинлек бирә. 

“Зур теплицаларда елына 12 миллион ылыслы агач утырту – безнең республика өчен зур прогресс, - диде  Фәрит Мөхәммәтшин. – Без агач үсентеләре белән Татарстанны гына тәэмин итеп калмыйча, республикадан читкә дә сата алачабыз”. 

Финанслау яхшы булган очракта бу үзәк 4 елда үзен аклаячак, дип фаразлый ТР Урман хуҗалыгы министры Наил Мәһдиев. “Үзәк үзен 5-7 елда акласа да, яхшы булачак”, - диде Фәрит Мөхәммәтшин. 

“Бердәм Россия” партиясенең Саба бүлеге әгъзалары хисап-сайлау конференциясендә район җитәкчелегенең җитди ярдәм күрсәтүе турында белдерде. Күпчелек тавыш белән Саба районы башлыгы Рәис Миңнеханов сәяси совет әгъзасы, аннары партиянең җирле оешмасы сәяси советы Секретаре итеп сайланды. Рәис Миңнеханов, ышаныч белдергәннәре өчен, рәхмәт белдереп, соңгы елларда “Бердәм Россия” партиясе ярдәме белән районда күп эшләр башкарылды дип басым ясады. 

Фәрит Мөхәммәтшин үз чыгышында уңышлы узган муниципаль сайлауларның “Бердәм Россия”нең зур ярдәме турында сөйләвен билгеләп үтте. “Үсеш векторы дөрес сайланган дип уйлыйм. Дәүләт Думасына сайлауларда “Бердәм Россия”гә теләктәшлек итү һәм Россия парламентының түбән палатасына республика вәкилләрен мөмкин кадәр күбрәк кертү төп бурыч булып тора, - диде ул. – Саба районы башлыгы Рәис Миңнехановның югары рейтингы Дәүләт Думасына депутатлар сайлауларында уңай йогынты ясар дип уйлыйм”. 
· 6 апрельдә “Бердәм Россия” Бөтенроссия сәяси партиясенең Татарстан төбәк бүлеге сәяси Советы президиумы һәм ТР Дәүләт Советындагы “Бердәм Россия” фракциясе президиумының киңәйтелгән уртак утырышы узды. Анда ТР Дәүләт Советы Рәисе Фәрит Мөхәммәтшин РФ Дәүләт Думасына алдагы сайлауларның  җитди имтихан булачагын, сайлау алды эшендә һәркем актив катнашырга тиешлеген белдерде.
        Ул искәртеп узганча, Татарстанда “Бердәм Россия”  партиясе барлык советларда да күпчелеккә ия. Узган муниципаль сайлауларда партия 93 процент тавыш җыйды һәм 7422 мандатка ия булды. Төбәк бүлегендә 130 меңнән артык кеше исәпләнә. Әлеге потенциал һәм мөмкинлекләр әлегә тулысынча файдаланылмый.
“Мин муниципаль берәмлекләрдәге фракцияләрнең эшеннән канәгать түгел. Бу тәнкыйтьләү түгел, барыбыздан да адекват гамәлләр таләп итә торган  вәзгыятькә бәя. Фракция эшчәнлеге яңа этәргеч алырга тиеш”, - дип белдерде Фәрит Мөхәммәтшин.
Ул ассызыклап үткәнчә, сайлау кампаниясе планнарын партиянең барлык бүлекләрендә дә әзерләргә кирәк. Массакүләм мәгълүмат чаралары белән дә эшне көчәйтү зарур.
Спикер яшьләр белән эшләүне көчәйтү зарурлыгын билгеләп үтте. “Яңа буын компьютерлар, Интернет ресурсларыннан актив файдалана. “Яшь гвардия”гә бөтендөнья челтәрендә эшне арттыру зарур. Яшьләргә бүгенге сәяси вәзгыятьтә җайлашу өчен ярдәм итәргә кирәк», - дип саный Фәрит Мөхәммәтшин.
ТР Дәүләт Советы Рәисенең сүзләренә караганда, алда торган сайлауларда төп бурыч – РФ Дәүләт Думасында республика мәнфәгатьләрен якласын өчен, Татарстаннан мөмкин кадәр күбрәк депутат сайлау.
ТР Дәүләт Советы Рәисе урынбасары – ТР Дәүләт Советында “Бердәм Россия” фракциясе җитәкчесе Александр Гусев үз  чыгышында   “Бердәм Россия” фракциясе депутатларының партиянең беренчел һәм җирле бүлекләренең халык белән элемтәсен ныгыту буенча бурычларын билгеләп үтте.  Аның фикеренчә, муниципалитетларда эшне активлаштырырга кирәк, нәкъ менә шунда халыкны борчый торган проблемалы мәсьәләләр хәл ителә. Халык хакимият эшенә бәя бирә һәм сайлауларда кем өчен тавыш бирәчәген хәл итә.
Шулай ук өстенлекле юнәлешләрнең берсе булып гражданнарның яшәү дәрәҗәсен яхшырту, “2011-2015 елларга Татарстан Республикасының социаль-икътисади үсеш программасы” белән билгеләнгән күрсәткечләре мәсьәләләрен хәл итү өчен, хакимиятнең вәкиллекле органнары белән җирле үзидарә көчләрен берләштерү тора.
· 14 апрельдә ТР Дәүләт Советында “Бердәм Россия” фракциясе карамагындагы эксперт советы һәм “Бердәм Россия” партиясенең Татарстан төбәк бүлеге Сәяси советының торак-коммуналь хуҗалык мәсьәләләре комиссиясенең уртак утырышы узды. Эксперт советы җитәкчесе, депутат Марат Хәйруллин билгеләп үткәнчә, торак-коммуналь хуҗалык мәсьәләләренә сәяси партия һәм дәүләт органнары тарафыннан зур игътибар бирелә.
       Эксперт советында катнашучылар ТР Министрлар Кабинеты тарафыннан агымдагы елның март ае ахырында ТР Дәүләт Советына кертелгән “Татарстан Республикасы гражданнарының торак белән бәйле хокукларын яклауны тәэмин итү турында” закон проектын тикшерде. Аны ТР Министрлар Кабинеты карамагындагы Икътисад-социаль тикшеренүләр үзәге директоры Алевтина Кудрявцева тәкъдим итте. 
Алевтина Кудрявцева билгеләп үткәнчә, моңарчы ТР Министрлар Кабинетының торак-комуналь хуҗалык белән бәйле проблемаларны хәл итүгә юнәлтелгән карарлары гына бар иде. Алар катгый характерда түгел, бары тик тәкъдим итү рәвешендә генә эшләде. Ә бүгенге закон конкрет чаралар күрүне күз алдында тота. Ягъни күпфатирлы йортлар белән идарә итүче компанияләр белән бәйле каршылыклы мәсьәләләрне әлеге закон ярдәмендә чишәргә тәкъдим ителә. 

Аерым алганда, Алевтина Кудрявцева закон проектының бишенче, алтынчы статьяларына игътибар итүне сорады. Бишенче статьяда гражданнарның торак белән бәйле хокукларын яклауны тәэмин итү өлкәсендә Татарстан Республикасы дәүләт торак күзәтчелеге органы вәкаләтләре билгеләнә. Әлеге орган торак-коммуналь хезмәтләрне күрсәтүдәге йөкләмәләрнең үтәлешен тикшереп торачак. Закон проектында шулай ук ТР дәүләт хакимияте башкарма органнарының гражданнарның торак белән бәйле хокукларын яклау юнәлешендәге вәкаләтләре билгеләнгән. А. Кудрявцева аңлатып үткәнчә, хәзер республика күләмендә бердәм мәгълүмат базасы оештырылып, анда торак-коммуналь хуҗалыкта килеп туган проблемалар турында хәбәр итәргә мөмкин булачак. 

Утырышта катнашучылар фикеренчә, халыкны әлеге закон проектында бигрәк тә 7 статья кызыксындырырга тиеш. Бу статья гражданнар хокукларының идарәче компанияләр тарафыннан тәэмин ителеше белән бәйле. Монда идарәче компанияләрнең бурычлары ачык итеп язылган. Аларның торак-коммуналь хезмәтләр күрсәтү буенча эшчәнлеге законлы булырга, коммуналь хезмәтләр күрсәтелүчеләрнең хокукларын бозмаска, халык белән нәтиҗәле эшләргә, элемтәдә торырга тиеш. Шулай ук барлык коммуналь хезмәтләр күрсәтелүчеләр төрле хезмәтләрдән бертигез файдалана алырга тиеш. Коммуналь хезмәтләр күрсәткән өчен, түләү күләме халыкта сораулар тудырган очракта, тулы аңлатмалар бирелергә тиеш. 
· 19 апрельдә ТР Дәүләт Советында “Татарстан – яңа гасыр” иҗтимагый-сәяси хәрәкәтенең республика муниципаль берәмлекләре вәкиллекле органнарындагы депутат төркемнәре җитәкчеләре, әлеге хәрәкәтнең территориаль бүлекләре Советлары рәисләре катнашында семинар узды. 
    Әлеге семинар республиканың дәүләт һәм муниципаль хезмәткәрләренең квалификациясен күтәрү курслары кысаларында үткәрелде. “Муниципаль идарәнең көнүзәк мәсьәләләре: теория һәм практика” дип аталган курслар муниципалитетлар җитәкчеләре өчен оештырылган иде.
    Семинарда катнашучылар белән ТР Дәүләт Советы Рәисе, “Татарстан – яңа гасыр” хәрәкәтенең Сәяси советы рәисе Фәрит Мөхәммәтшин, ТР Дәүләт Совет Секретаре Лилия Маврина, әлеге хәрәкәтнең парламенттагы депутат төркеме җитәкчесе Ринат Закиров, комитетлар рәисләре очрашты.

   Фәрит Мөхәммәтшин билгеләп үткәнчә, “Татарстан – яңа гасыр” иҗтимагый-сәяси хәрәкәтенең тарафдарлары саны кимеми. “10-11 ел эчендә “Татарстан – яңа гасыр”да иң лаеклы, иң хөрмәтле, үз халкына, республикага хезмәт итә торган кешеләр тупланды”, - дип белдерде ул.
   Шул ук вакытта спикер хәрәкәтнең активлыгын арттырырга кирәк булачагын билгеләп үтте. “Безнең идеяләрне хуплаучы көчләрне тупларга кирәк. “Татарстан – яңа гасыр”ның үз йөзе булырга тиеш. Ул иҗтимагый оешма булса да, җаваплылыгы кимеми”, - дип саный Фәрит Мөхәммәтшин. Спикер район советлары утырышларында әлеге иҗтимагый-сәяси хәрәкәттә торучыларның, теге яки бу мәсьәлә буенча үз фикерен белдереп, бик сирәк чыгыш ясавын билгеләп үтеп, күпкә активрак булырга чакырды.
   Фәрит Мөхәммәтшин үз чыгышында җирле советларның ролен күтәрергә кирәклеген дә белдерде. Аларның активлыгын арттыру, эшкә инициатив, кыю, фикерле кешеләрне тарту зарурлыгын билгеләп үтте. Теге яки бу проблеманы хәл итү буенча фикер алышканда “Татарстан – яңа гасыр” иҗтимагый-сәяси хәрәкәте вәкилләре фикерләре дә ишетелсен, халыкка файдалы булырлык карарлар кабул ителсен, дип саный спикер. “Альтернатива булмаса, теге яки бу мәсьәлә буенча конкрет карарларга чыгып булмый”, - дип белдерде ул.
  Татарстан парламенты башлыгы хәзерге этапта яшьләр белән эшләүнең беренче планга чыгуын да ассызыклап үтте. “Аларны партия, иҗтимагый хәрәкәт тормышына җәлеп итәргә, проблемаларны хәл итәргә өйрәтергә, алар белән сабыр гына эшләргә кирәк”, - дип, Фәрит Мөхәммәтшин урыннарда яшьләрне күреп җиткермәү проблемасы барлыгын әйтте.
  Спикер үз чыгышында милли сәясәт кебек нечкә мәсьәләгә дә тукталды, аның бөтен хакимиятләрнең тупланып эшләвен таләп итүен әйтте. “Килешеп яшәү үсеш мәсьәләләрен хәл итәргә ярдәм итә. Үз эшең, үз сүзең белән үрнәк күрсәтергә кирәк. Мин моны ТР Халыклары ассамблеясе эшендә катнаша башлагач аңладым”, - дип белдерде Фәрит Мөхәммәтшин.
   ТР Дәүләт Советы Рәисе РФ Дәүләт Думасына сайлауларга әзерлеккә аерым игътибарны юнәлтте. Хәзерге этапта “Бердәм Россия” партиясе белән бергә тандемны РФ Дәүләт Думасына узачак сайлаулар вакытында кулланачакларын хәбәр итте. “Без сәяси союзникны алмаштырырга җыенмыйбыз”, - дип белдерде спикер. Фәрит Мөхәммәтшин сүзләренә караганда, алда торган бурыч – Татарстаннан мөмкин кадәр күбрәк депутатлар сайлау. Алар республика мәнфәгатьләренә кагылышлы мәсьәләләләрне үткәрерлек булырга тиеш.
   “Татарстан – яңа гасыр” иҗтимагый-сәяси хәрәкәтенең республика муниципаль берәмлекләре вәкиллекле органнарындагы депутат төркемнәре җитәкчеләре, әлеге хәрәкәтнең территориаль бүлекләре Советлары рәисләре катнашындагы семинар “Дәүләт Советы комитетлары эшчәнлеген оештыру. Җирле үзидарә органнары белән бәйләнешләр практикасы һәм перспективалары” дигән “түгәрәк өстәл” утырышы белән тәмамланды.
· 21 апрельдә ТР Дәүләт Советы Рәисе, бердәмроссиялеләрнең Татарстандагы лидеры Фәрит Мөхәммәтшин Яр Чаллы шәһәренә эшлекле сәфәр кылды. Ул Яр Чаллыга масаю килешә дип белдерде һәм партиядәшләрен тагын да зуррак эшләргә өндәде. 

Эшләнгән эшләргә нәтиҗәне "Бердәм Россия" партиясенең Яр Чаллы оешмасы секретаре, шәһәр мэры Васыйл Шәйхразиев ясады. Аның сүзләренә караганда, федераль һәм республика җитәкчелеге ярдәмендә автошәһәргә ике еллык кризис чорын югалтуларсыз гына ерып чыгарга һәм алга таба уңышлы эшләргә мөмкинлек туган. Бу җәһәттән шәһәр башлыгы "Балаларга – чиста су", "КамАЗ дусларын җыя", "Бергә-бергә без көчлерәк" кебек дистәләрчә проектны искә алды. 

Фәрит Мөхәммәтшин исә сайлаулар алдыннан тагын да активрак эшләргә туры киләчәген искәртте. "Автогигант яңадан эшли башлады, моңа барыбыз да сөенәбез. Без профильле бизнесны саклап кына калмадык, ә финанс кризисыннан ныгып чыктык",– диде ул. Шулай ук коллегаларына РФ Хөкүмәте Рәисе Владимир Путинның алдагы көндә Дәүләт Думасында ясаган чыгышын игътибар белән өйрәнергә кушты. 
· 26 апрельдә Дәүләт Советының Яшьләр сәясәтен тормышка ашыру, сәламәт тормыш рәвеше формалаштыру һәм 2013 елда Казанда XXVII Бөтендөнья җәйге универсиадага әзерлеккә теләктәшлек итү комиссиясе утырышында гражданнарны хәрби хезмәт нигезләренә әзерләү һәм патриотик тәрбия бирүнең торышы турында сөйләштеләр.

Фикер алышуда ТР Хәрби комиссары Сергей Погодин, ТР Мәгариф һәм фән министрлыгы, ТР Яшьләр эшләре, спорт һәм туризм министрлыгы, ТРның РОСТО (ДОСААФ) оешмасы вәкилләре катнашты. Алар бу өлкәдә алып барылган эшчәнлек белән таныштырды. 

Сергей Погодин билгеләп үткәнчә, Татарстан Республикасында яшьләрне РФ Хәрби көчләрендә хезмәткә яхшы итеп әзерләү өчен кирәкле шартлар тудыру буенча комплекслы эш алып барыла. 2010-11 уку елында гражданнарны хәрби хезмәт нигезләренә әзерләү “Хәрби эш һәм хәрби хезмәт нигезләре” программасы һәм “Тормыш иминлеге нигезләре” курсы буенча алып барыла. Узган елда 20898 кешене хәрби хезмәт нигезләренә әзерләү бурычы куелган, чынлыкта 20879 яшүсмер әзерлек үткән.
Татарстанда патриотик тәрбия бирү эше “2011-2015 елларда Россия Федерациясе гражданнарына патриотик тәрбия бирү” дигән дәүләт программасы һәм “2011-2013 елларда Татарстан Республикасы яшьләренә патриотик тәрбия бирү” республика комплекслы программасы нигезендә алып барыла. 

Республикада гражданнарны хәрби хезмәт нигезләренә әзерләү белән 1 347 белем бирү учреждениесе шөгыльләнә. Аларның 1 207се – урта мәктәп, 101се – башлангыч һөнәри белем бирү учреждениесе, 39ы – урта махсус һөнәри уку йортлары. 
Сергей Погодин сүзләренә караганда, хәрби хезмәт узу өчен гражданин физик яктан сәламәт булырга тиеш. “Туксанынчы еллар башыннан хәрби хезмәткә чакырылучы егетләрнең сәламәтлеге начарая бара. 2009 елда күпмедер дәрәҗәдә хәрби хезмәткә яраклы дип аларның 30 проценты гына табылды”, - диде ул. 
Утырышта катнашучылар билгеләп үткәнчә, мәктәпләрдә физкультура дәресләрендә җитәрлек шөгыльләнмәү, секцияләр һәм түгәрәкләрнең, яшүсмерләрнең хәрби-гамәли спорт төрләре юнәлешендә эшләүче клубларының үсештә булмавы белем бирү системасының хәрби-патриотик тәрбия бирүгә һәм яшьләрне хәрби хезмәткә әзерләүгә йогынтысын киметә дип саный. Алар яшьләргә хәрби-патриотик тәрбия бирү инфраструктурасын яңартып корырга кирәк дип исәпли. 
Комиссия шулай ук муниципаль берәмлекләр башлыкларына 2011 елның 1 сентябренә кадәр яшьләргә хәрби-патриотик тәрбия бирү мәсьәләләре буенча законнарны һәм норматив-хокукый актларны камилләштерү юнәлешендә тәкъдимнәр белән чыгарга тәкъдим итте. Шулай ук патриотик тәрбия бирү буенча муниципаль программаларны яңадан карап чыгарга киңәш ителде. 
Моннан тыш, утырышта мәктәпләрдәге һәм мәктәп яннарындагы спорт заллары, йорт яннарындагы уен мәйданчыкларының торышы турында сөйләштеләр. 
· 28 апрельдә республика парламентында IV чакырылыш ТР Дәүләт Советының 18 нче утырышы башланыр алдыннан, “Бердәм Россия” фракциясе һәм “Татарстан – яңа гасыр” депутатлар төркеменең уртак утырышы узды.

ТР Дәүләт Советының Социаль сәясәт комитеты рәисе Светлана Захарова Татарстанда “Тормыш (Сәламәтлек) сыйфаты” партия проектын гамәлгә ашыру һәм анда “Бердәм Россия” фракциясе әгъзаларының катнашуы хакында сөйләде. Ул искәртеп узганча, узган елның июнендә старт алган әлеге проектның инициаторы – партия лидеры Владимир Путин. 
Проектның төп максаты – үлүчеләр санын киметү хисабына гомер озынлыгын арттыру. Аны гамәлгә ашыру кысаларында ике ел дәвамында илнең сәламәтлек саклау өлкәсенә 460 миллиард сумга якын акча бүленәчәк. Әлеге акча дәвалау учреждениеләрен капиталь ремонтлау, аларда медицина җиһазлары урнаштыру, медицина ярдәме күрсәтү стандартларын кертү программасын гамәлгә ашыру, пациентларның электрон полисларын кулланышка кертүгә тотылачак. 
“Һәр районга үзәк район хастаханәләре һәм фельдшер-акушерлык пунктларының кабул итү бүлекләрен реконструкцияләү өчен акча җибәреләчәк, - диде Светлана Захарова. – Белүемчә, кайбер муниципаль берәмлекләрдә проект-смета документларын әзерләүгә бәйле проблемалар бар. Тиешле территорияләргә беркетелгән депутатлар бу эштән читтә калмаска һәм медицина учреждениеләре җитәкчеләренә ярдәм күрсәтергә тиеш дип саныйм”. 
“Бердәм Россия” фракциясе җитәкчесе урынбасары, ТР Дәүләт Советының Икътисад, инвестицияләр һәм эшкуарлык комитеты рәисе урынбасары Марат Хәйруллин җыелышта катнашучыларны ТР Дәүләт Советы утырышында каралачак “Татарстан Республикасы гражданнарының торакка булган хокукларын яклауны тәэмин итү турында”гы республика закон проектының төп аспектлары белән таныштырды. Аның чыгышын тыңлаганнан соң, “Бердәм Россия” фракциясе җитәкчесе Александр Гусев коллегаларын әлеге закон проектын җентекләп өйрәнергә һәм аны икенче укылышта караганда үз тәкъдимнәрен әзерләргә чакырды. 
“Бердәм Россия” фракциясе җитәкчесе урынбасары Фәйрүзә Мостафина “Бердәм Россия” фракциясе һәм “Татарстан – яңа гасыр” депутатлар төркеме әгъзаларының Бөек Ватан сугышында Җиңүнең 66 еллыгын бәйрәм итүгә багышланган тантаналы чараларга әзерлек һәм аларны әзерләүдә катнашуы хакында сөйләде. Ул ассызыклап үткәнчә, Бөек Ватан сугышы ветераннары һәм фронтовикларның тол хатыннарын торак белән тәэмин итү эше дәвам итә, шунлыктан парламентарийлар аның барышын зур игътибар белән күзәтергә тиеш. Депутатлар җыелышта башка мәсьәләләрне дә карады. 
· 28 апрельдә, дүртенче чакырылыш ТР Дәүләт Советының унсигезенче утырышы алдыннан, КПРФ фракциясе утырышы узды.

            Фракция әгъзалары парламент утырышның көн тәртибенә кертелгән мәсьәләләр турында фикер алышты. Фракция әгъзалары көн тәртибенә кертелгән мәсьәләләрне нигездә хуплап, коммунистларның принципиаль позициясе күрсәтеләчәк берничә сорауны аерып куйды. 

Депутатлар шулай ук май-июнь айларына планлаштырылган чаралар турында фикер алышты. 

Утырышта депутатлар Хафиз Миргалимов, Альберт Бикмуллин, Валентин Кострин һәм Леонид Иванов катнашты.
· 30 апрельдә ТР Дәүләт Советы депутатлары, “Бердәм Россия” Бөтенроссия сәяси партиясенең Татарстан төбәк бүлеге башкарма комитеты һәм республика парламенты Аппараты хезмәткәрләре язгы гомумшәһәр өмәсенә Лядской бакчасына чыкты.

Бакчада “Бердәм Россия” Бөтенроссия сәяси партиясенең Татарстан төбәк бүлеге сәяси советы Секретаре урынбасары, ТР Дәүләт Советы Рәисе урынбасары Римма Ратникова, Татарстан Дәүләт Советының Дәүләт корылышы һәм җирле үзидарә комитеты рәисе, “Бердәм Россия” партиясе тарафдарларының төбәк советы рәисе Валентина Липужина һәм “Бердәм Россия” бөтенроссия сәяси партиясе Татарстан төбәк бүлегенең башкарма комитеты җитәкчесе Виктор Бударин тәртип урнаштырды.

“Бу - без яши торган шәһәр. Без аның чиста булуын телибез. Мин һәр кеше, кечкенә авылда яки зур шәһәрдә яшәвенә карамастан, аңа туган йорты кебек карарга, тәртип урнаштырырга тиеш дип саныйм. Кыштан соң бу аеруча актуаль”, - диде Римма Ратникова.
“Әлеге паркны кыштан соң өелеп калган чүп-чардан арындыру күркәм традициягә әйләнде. Үз сафларыбызда яшь буынны күрү аеруча куанычлы. Күпләр гаиләләре, балалары белән килгән, бу бик яхшы. Балалар кече яшьтән үк үз йортларын сакларга һәм табигатьне кайгыртырга өйрәнеп үсә”, - диде Виктор Бударин.
Ул хәбәр иткәнчә, апрель башында “Бердәм Россия” партиясенең Татарстан төбәк бүлеге барлык сәяси партияләр һәм иҗтимагый оешмалар, муниципаль районнар һәм шәһәр округлары башлыкларын, предприятие һәм оешма җитәкчеләрен, һөнәр берлекләрен, мәктәп укучылары һәм студентларны, республика халкын шәһәр һәм районнарны тәртипкә китерү буенча традицион язгы айлыкта актив катнашырга чакырып мөрәҗәгать иткән.

	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х. Мөхәммәтшинның Россия һәм Беларусь халыкларының бердәмлеге көне уңаеннан котлавы
Хөрмәтле татарстанлылар!
Икенче апрельдә Россия Федерациясе һәм Беларусь Республикасында 1996 елда гамәлгә кертелгән Россия һәм Беларусь халыклары бердәмлеге көне билгеләп үтелә.

Халыклар бердәмлеге һәрвакыт дәүләткә иң катлаулы шартларда имин калырга һәм иң авыр сынауларда җиңеп чыгарга ярдәм иткән хәлиткеч көч булды. Күп гасырлар дәвамында Россия һәм Беларусь халкы үзара  дус, тату булып,  туганнарча гомер кичерде. Безне бүген дә бердәм социаль-икътисадый киңлек кысаларында эзлекле рәвештә яңа интеграцион бердәмлек – Россия һәм Белоруссия дәүләтләре Союзы төзү юнәлешендә тыныч яшәешкә һәм үзара файдалы хезмәттәшлеккә табигый омтылыш берләштерә. Ышанам ки, бары тик үзара тыныч хезмәттәшлек, матди һәм интеллектуаль ресурслардан бергәләшеп файдалану гына берлек төзелешенә өстәмә этәргеч бирәчәк, гражданнарның хокукларын һәм мәнфәгатьләрен ышанычлы яклауга гарантия булачак. 
Без Татарстанда Беларусь Республикасы белән ике арада урнашкан һәм ныгып бара торган мөнәсәбәтләрнең кадерен беләбез. Безнең хезмәттәшлек системалы конструктив мәгънәгә ия һәм  нефть эшкәртү, авыл хуҗалыгы машиналары төзү, сәүдә-икътисади һәм фәнни-техник, социаль һәм гуманитар өлкәләрдә актив рәвештә яңа үрләр яулый. Мондый күпкырлы аралашу ике якның да икътисадларын тотрыклы үстерү һәм модернизацияләү, кешеләрнең тормыш дәрәҗәсен яхшырту өчен кирәкле шартлар тудырырга ярдәм итә. Безнең тугандаш халыкларыбыз арасындагы дустанә һәм эшлекле мөнәсәбәтләр алга таба да ныгыр һәм тагын да активрак үсеш алыр дип ышанам.
Хөрмәтле ватандашлар! Әлеге истәлекле көндә барыгызга да бәхет, иминлек һәм уңышлар телим. Гаиләләрегездә һәрвакыт тынычлык һәм татулык булсын!  
	
	           Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Гражданнарның торак хокукларын яклауны тәэмин итү турында” (ТР Министрлар Кабинеты тарафыннан 4 апрельдә кертелде);
“Транспорт салымы турында” Татарстан Республикасы Законының 5 статьясына үзгәрешләр кертү хакында” (ТР Дәүләт Советы депутаты А.К.Шиһабетдинов тарафыннан 14 апрельдә кертелде);
“Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасының дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында” (ТР Министрлар Кабинеты тарафыннан 15 апрельдә кертелде);
“Административ хокук бозулар турында Татарстан Республикасы кодексына үзгәрешләр кертү хакында” (ТР Министрлар Кабинеты тарафыннан 15 апрельдә кертелде);
"Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 21 апрельдә кертелде);

"Оешмалар мөлкәтенә салым турында" Татарстан Республикасы Законының 3 статьясына үзгәрешләр кертү хакында" (ТР Министрлар Кабинеты тарафыннан 21 апрельдә кертелде);

"Салым түләүчеләрнең аерым категорияләре өчен оешмалар табышына салым буенча салым ставкасын билгеләү турында" Татарстан Республикасы Законының 1 статьясына үзгәреш кертү хакында" (ТР Министрлар Кабинеты тарафыннан 21 апрельдә кертелде);

"Мәгариф турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 27  апрельдә кертелде); 

“Административ хокук бозулар турындагы Татарстан Республикасы кодексының 3.6 статьясына үзгәрешләр кертү хакында” (ТР Министрлар Кабинеты тарафыннан 28  апрельдә кертелде).

  ҮЗ КӨЧЕНӘ КЕРДЕ:

Татарстан Республикасы Законнары
"Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында" (31.03.2011 кабул ителде,  “Республика Татарстан” газетасында -  22.04.2011, “Ватаным Татарстан” газетасында 23.04.2011 басылды);

"Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында" (31.03.2011 кабул ителде,  “Республика Татарстан” газетасында -  22.04.2011, “Ватаным Татарстан” газетасында 23.04.2011 басылды);

"Һөнәр берлекләре турында" Татарстан Республикасы Законына үзгәрешләр кертү хакында" (31.03.2011 кабул ителде,  “Республика Татарстан” газетасында -  22.04.2011, “Ватаным Татарстан” газетасында 23.04.2011 басылды);

"Татарстан Республикасы Хисап палатасы турында" Татарстан Республикасы Законына үзгәрешләр кертү хакында" (31.03.2011 кабул ителде,  “Республика Татарстан” газетасында -  22.04.2011, “Ватаным Татарстан” газетасында 26.04.2011 басылды);

"Аерым муниципаль берәмлекләрнең территорияләре чикләрен үзгәртү турында һәм "Теләче муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (31.03.2011 кабул ителде,  “Республика Татарстан” һәм “Ватаным Татарстан” газетасында 23.04.2011 басылды).
ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА, Җәүдәт ЮНЫСОВ, Рөстәм САБИРОВ, Руслан МӨХӘММӘТШИН. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге телефоннары:
267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 155 данә, Татарстан Республикасы Дәүләт Советы Аппаратының күбәйтү цехында бастырылган.

